
Lit dan krûpe dat net gean doar 

Lit dan bûge dat net stean doar –  

 Dy't gjin krûpen learde giet,  

Dy't fan bûgjen frjemd bleau stiet,  

Heech it hert, heech de kop:  

Frysk bloed, tsjoch op! 
(Fedde Schurer : Betinkstien oan Kneppelfreed) 

 
 
Administraasje:  J. Vogel 
   Yellowlaan 4                        
   1695 HV  Blokker          
   INGbank rekkennûmer: NL94 INGB 0000 3200 77 op namme fan: 

It Frysk Boun om Utens, Yellowlaan 4, 1695 HV  Blokker  

Utnûging ..... 

foar de 100ste Algemiene Gearkomste fan ‘It Keninklik Frysk Boun om Utens’ op sneon 
16 maart 2024 yn Nijeveen yn Dorpshuis ‘De Schalle’ – Nieuweweg 27, 7948 AA Nije-
veen, 0522-237530 
 

Hoe komme jo dêr.... sjoch op it kaartsje hjirûnder: 
Steenwijk 

 
Zwolle 

Mei de auto: Kommendewei fia de A32 fanôf Swol of de oare kant fanôf Stienwyk 
nimme jo de ôfslach nûmer 3 nei Meppel-Noord. By de rotonde nimme jo de ôfslach 
Meppel-Noord dit is wei nr. 375. By de tredde rotonde nimme jo de 1e ôfslach nei 
Nijeveen – dit is  de Meppelerwei. Yn Nijeveen nimme jo de 2e ôfslach by de rotonde 
en dan is rjochts fan jo fuortendaliks it doarpshûs.   
 

 
 
 
 
 

 

 
 
 
 

 10.00 oere Ynrin - Untfangst troch it bestjoer fan de krite Meppel mei in kopke 
kofje of tee en in stikje oranjekoeke; 

Wa’t komt, hat it foar 10 maart  opjûn by de skriuwer fan de eigen krite.  
Graach dúdlik oanjaan mei hoefolle minsken as jo  
 

➢ nei de AG komme 
➢ tusken de middei lunsje wolle - € 10,00 d.p. – spesjale dieet-winsken (tink 

bygelyks oan glute-frije broadsjes – molke of sûpe en sa) 
➢ de Moetings- en Ynspiraasjemiddei bywenje wolle - gjin kosten oan ferbûn. 
➢ it muzykprogramma meimeitsje wolle – yntree : € 10,00 d.p.  
➢ jûns mei-ite wol mei it sjineesk miel : € 18,50 d.p. 

 

 Jo meitsje gjin jild oer mar rekkenje foar de lunsj en it muzykprogramma sels yn de 
Schalle ôf! 

Programma fan de dei:  
 10.00 oere Ynrin - Untfangst troch it bestjoer fan de gastkrite ‘Waling Dijkstra’ 

fan Meppel mei in kopke kofje of tee en in stikje oranjekoeke; 
 

Foar elk leit in nammekaartsje klear. Foar de skriuwers fan de kriten leit dan ek it 
tal ledekaarten foar it nije winterskoft 2023/2024 klear om mei te nimmen. 

 

NB.  Ek in moaie gelegenheid en keapje by de skriuwer oarkonden foar de priis fan 
€ 1,-- it stik foar dy leden, dy’t jim ris yn ‘t sintsje sette wolle. 

 
 10.30 oere Algemiene gearkomste KFBoU;  
 12.00 oere Lunsj-skoft; 
 13.15 oere Taspraak fan de Boargemaster fan Meppel;   

 13.30 oere Moeting en Ynspiraasjemiddei KFBoU - sprekkers: Waling Dijkstra,  
  Abe de Vries en Goffe Jensma oer “Waling Dijkstra”; 

 15.00 oere Skoft; 
 15.30 oere  Programma gastkrite Meppel mei trûbadoer Piter Wilkens; 
 17.45 oere Dei ôfslute; 
 18.15 oere Foar wa’t wol: Sjineesk miel. 
 

De krite Meppel nûget jim spesjaal út om it optreden fan Piter Wilkens, by te wenjen: 
kritebestjoeren – bring jim leden dêrom op ‘e hichte fan dit optreden. Jim leden 
jouwe by de eigen krite-skriuwer oan:  
1.  dat sy graach komme wolle , en eventueel  
2.  dat sy de jûnes om 18.15 oere ek mei-ite wolle. 
Dat dogge sy foar 10 maart – de krite-skriuwer jout 11 maart it tal AG-gongers, 
lunsj-iters, MYM-gongers, teater-gongers en jûns-iters troch oan: 
skriuwerfbou@fryskbutenfryslan.frl 

 

Tink der om: Nim dizze dei kontant jild mei!! 
➢ konsumsjemunten: 3 foar € 7,50 / 6 foar € 15,00 – dêrmei oan de bar betelje 

(losse konsumpsjes, sûnder munt binne djoerder!) 
 

 
Bygeande Lêstbrief graach ynfolje en - ûndertekene troch de foarsitter en de skriuwer fan de Krite 

- op syn lêst in wike foar de Algemiene Gearkomste stjoere nei de Bounsskriuwer. Foech 
om yn de A.G. harren stim út te bringen hawwe allinnich dy twa troch it bestjoer oanwiisde 
lêstnimmers. 

Foar de oerbliuwers is der: 
o om 12.00 oere in lunsj - € 10,00 de man/frou: By de yntree fan de AG foarôf 

ôfrekkenje by de ponghâlder fan it KFBoU, dhr. Jan Vogel 
o Kosten foar it programma fan Piter Wilkens: € 10,00 it kritelid – graach sa op 

‘t hantsje.... ôfrekkenje yn ‘t middeis-skoft tusken 12.00 en 13.00 of tusken 
14.30 en 15.00 oere by de ponghâlder fan krite Meppel.  

o It jûnsmiel (foar wa’t wol...) kostet € 18,50 d.p. – ek ôfrekkenje by de 
ponghalder fan krite Meppel. 

 De skriuwer, Kees van der Beek 
 

Wurklist  100ste Algemiene Gearkomste yn Nijeveen/Meppel 
 

Wolkomstwurd fan de gast-krite fan Meppel – de hear Ludzer van der Schors 
 

1. Iepening AG troch de foarsitter fan it Keninklik Frysk Boun om Utens, de hear 
Jan Bijkerk. 

2. Meidielingen en ynkommen stikken.  
3. Oantekens fan de 99ste AG (side 5-14). 
4. Jierferslach skriuwer oer 2023 (side 15-23). 
5. Ferslach rekkenopnimmers oer 2023  (Hurderwyk en Lelystêd) en beneamen 

nije rekken-opnimmers (Lelystêd en Meppel). (side 23) 
6. Finânsjes: (side 24-25)  

a. Jierrekken ponghâlder 2023. 
b. Begrutting 2024. 

7. Algemiene Gearkomste  2025 (side 25). 
8. Toanielsaken (side 25) 
9. Bestjoer: Ofgean en wer ynhieren fan nije bestjoersleden (side 26). 
10. Kontakt bestjoersleden mei de kriten (side 26-27). 
11. Moetings- en Ynspiraasjemiddei 2025 (ideeën) (side 27-28). 
12. Mediasaken/Omrop Fryslân (side 28-30). 
13. Ried fan de Fryske Beweging (side 30-35) 
14. Promoasje Boun (side 35). 
15. Nijsfoarsjenning nei de kriten ta (side 36). 
16. Nijs fan de Studinteferienings (side 36-37) 
17. Folkshegeskoalle Schylgeralân (side 38).  
18. Wat fierder noch op it aljemint komt. 
19. Omfreegjen. 
20. Sluten fan de 100ste Algemiene Gearkomste 

Ad 3  Oantekens fan de  99ste Algemiene Gearkomste fan “It Frysk Boun om 
Utens” oer 2022 fan 26 maart  2022. 

 
Wolkom út namme fan de gast-krite Lelystêd (de Sékrite), Luit Dijk 
Luit seit dat Jan Bijkerk, de foarsitter fan de krite Lelystêd, hjoed in oare rol hat; 
dêrom docht Luit it wolkom. Hy hjit de oanwêzigen hertlik wolkom en hopet op in 
moaie dei.  
Dan is it wurd oan Jan Bijkerk, de foarsitter fan It Boun. 
 
1. Iepening AG 
Jan seit dat It Boun tige bliid is dat it bestjoer fan de Sékrite dit jier ûnderdak oan de 
AG ferskaffe kin en wol. De yngong fan BoerKok is mei Fryske flaggen oanjûn. 
Jan sjocht efkes werom op it jubileumfeest fan de Sékrite (yn 2021 50 jier), dat ek by 
BoerKok hâlden is. Luit Dijk kriget in bosk blommen foar de gastkrite as tank foar de 
gastfrijens. 
Dan hjit ek Jan de oanwêzigen tige wolkom. Spesjaal earelid Hâns Dijk en de  skriuwer 
fan de Ried fan de Fryske Beweging, Nynke Beetstra. 
Jan begjint syn ynlieding mei in gedicht fan N.J. Swierstra fan Leien, út it boek 
‘Friezen bûten Fryslân’, it tinkboek út 1948 fan it Boun fan Fryske Selskippen bûten 
Fryslân, de foargonger fan it Frysk Boun om Utens. 
Dit gedicht skriuwt hy oan saneamde Hollânistyske Friezen. It hjit ‘Friezen om Utens!’ 
en it giet sa:  
 

Yn skoalle en kantoar brûke wy Hollânsk foar Hollânske minsken, 
Sizze w’yn frjemdlânsk ús easken en winsken. 
Mar, hark no ris efkes : what hat it dochs foar, 

Frjemdlânsk to stammerjen ûnder inoar. 
 

Frysk is ús wêzen en fier fan ús lân, bliuwe wy Friezen en dogge as Friezen, 
Wegerje jimmer ús tael to ferliezen 

En what to fliemkjen mei ’t útlânsk forbân, 
Friezen, bliuw Friezen en brûk jimm’ forstân. 

 
Frysk is ús wêzen en Frysk is ús sin, skamje jim basters en jim, hollânnisten, 

Skamje jim! Fij as jim sels it ris wisten. 
Hoe briek as jim mûle him úterje kin, 
As it net giet neffens wêzen en sin. 

Frysk is ús wêzen en Frysk is ús ear, jowt it dan pas, om jin sels to febrekken. 
En jins Mem Fryslân de gek oan te stekken? 

’t Húnen fan tael en fan folksaerd docht sear, 
Taelhúners leavje har âlden net mear! 

 
De útlis fan Jan by dit gedicht: 
 
“Bêste minsken, jim begrype it fêst al, hjoed wol ik it graach mei jimme ha oer ús moaie 
Fryske Taal. Wy as kriten binne gewoan om ús kriteblêden yn de Fryske Taal te 
skriuwen, mar as jo yn Fryslân komme, dan sjogge jo net sa faak in skriuwen yn it Frysk 
en op de skoalpleinen wurdt oer it algemien ek al Hollânsk sprutsen. 
 

En dan freegje jo jo ôf wat it Ryk en provinsje Fryslân de lêste fiif jier dien ha om de 
Fryske taal en kultuer te befoarderjen? Wat sy dwaan moasten, stiet yn ‘e Bestjoers-
ôfspraak Fryske taal en kultuer 2019 – 2023. Minister van Ynlânske Saken en 
Keninkryksrelaasjes Ollongren en Kommissaris fan de Kening Brok ûndertekenden de 
ôfspraken fjouwer jier lyn yn it taalbelibbings-sintrum Obe yn Ljouwert. Dizze ôfspraak 
wie de fiifde bestjoersôfspraak sûnt de earste bestjoersôfspraak yn 1989 ta stân kaam. 
 
Mei de ûndertekening fan dy bestjoersôfspraak jouwe it Ryk en de provinsje ynfolling 
oan de ‘Wet gebrûk Fryske taal’. De ôfspraken binne basearre op it Europeesk Hânfêst 
foar regionale talen of talen fan minderheden. Doelstelling is in tanimming fan it tal 
persoanen dat de Fryske taal skriuwt, lêst en praat. De provinsje hat as Taalskipper in 
wichtige rol by de útfiering fan dizze ôfspraken. 
 

Ien fan de grutste útdagings is it fuortsterkjen fan it Frysk yn it ûnderwiis. Alle skoallen 
yn it Fryske taalgebiet moatte yn 2030 foldwaan oan de kearndoelen foar it Frysk. De 
ôfspraken yn de bestjoersôfspraak soargje foar de rânebetingsten om dit mooglik te 
meitsjen. Goed lesmateriaal, ûnderwiisbegelieding, oplate dosinten en foarljochting 
binne hjirby ûnmisber. Foar it Frysk op universitêr nivo jout it ministearje fan Ynlânske 
Saken en Keninkryksrelaasjes in jierlikse bydrage fan € 220.000 foar de Learstoel Frysk 
oan de Ryksuniversiteit Grins. 
Mar hoe sit dat mei dy learstoel yn Grins? No, dêr is in protte om te dwaan west! 
 

Goffe Jensma, earder heechlearaar Frysk oan de universiteit fan Grins, makket him 
soargen oer de takomst fan de stúdzje Frysk yn Grins. 
Folle mear Friezen soene it ‘Frysk skriuwen’ op skoalle leare moatte. Dêr pleitte Jensma 
yn desimber 2022 by syn ôfskie yn it Ljouwerter Provinsjehûs foar. 

“In soad Friezen hawwe in Nederlânsk wurdboek yn ’e holle,” seit Jensma, “omdat se 
op skoalle wol Nederlânsk skriuwen leard ha, mar gjin Frysk.”It gefolch dêrfan is dat de 
kwaliteit fan it sprutsen Frysk ek ûnder druk komt te stean troch Hollânske ynslûpsels. 
“Wat je dan krije, is taalûnsekerheid”. “As minsken in wurd net witte, pakke se it 
Nederlânske wurd en net it Fryske. Se sille dan earder ‘overhemd’ sizze as boesgroen 
of oerhimd.” Better Frysk skriuwûnderwiis is neffens Jensma wichtich foar it taalbehâld 
en foar de kwaliteit fan it Frysk. “Minsken leare dan dat der in standerttaal is en wat 
dy standert is.  
“In soad Friezen leare pas letter it Frysk goed”, seit er. “Foar de measte Fryske 
skriuwers jildt ek dat se yn it Nederlânsk begûn binne en noch hieltyd ûnwis binne oer 
it Frysk en gauris it wurdboek derby pakke.” 
Hy pleitet dêrom foar ‘eigentiidsk skriuwûnderwiis’ mei moderne helpmiddels as 
digitale taalstipers. “Eins soene alle bern leare moatte dat je Frysk skriuwe kinne en 
wat de standert is.” 
 

Jensma is yn 2022 mei pensjoen gien. Mei mingde gefoelens, want in echte opfolger 
wie noch net beneamd. Doe 't Jensma begûn, wie it Frysk yn Grins noch in selsstannige 
universitêre stúdzje. Tsjintwurdich is it Frysk ûnderdiel fan de bredere stúdzje ' 
Minorities and Multilingualism’. 
'Dizze ferbreding biedt kânsen, mar is neffens Jensma ek in risiko. "Meartaligens-
ûnderwiis kin nea it plak ynnimme fan ûnderwiis en fan it Frysk op akademysk nivo. 
Jensma stie sels oan de widze fan de bredere stúdzje. Dy stap wie doe nedich om in 
stúdzje Frysk oan de universiteit fan Grins oerein te hâlden. Dat wie doe ûnwis 
fanwegen de beskieden oantallen studinten. 
 
Mar nei ferrin fan tiid waard neffens Jensma dúdlik dat der ek neidielen sitte oan sa’n 
brede stúdzje. It gefolch fan de brede oplieding is dat net allinnich de studinten, mar 
ek de dosinten út hiel Europa komme. “Dêrtroch driget in werkenber stikje Frysk oan 
de universiteit te ferdwinen. Om it Frysk op peil oan te bieden, hast in ploech minsken 
nedich mei kennis fan alle fasetten fan it Frysk, lykas de skiednis, literatuer en it 
Aldfrysk. 
 
“Jensma fynt dat der op dit stuit eins te min romte en tiid is foar in folweardige 
universitêre stúdzje Frysk. De bûtenlânske studinten hawwe neffens Jensma ek gjin 
ferbining mei de Fryske mienskip. “Se hâlde mear ôfstân. De oplieding kaam dêrtroch 
yn in ivoaren toer telâne. 

Yn 2020 makke Goffe Jensma yn gearwurking mei de stúdzje Frysk fan NHL Stenden in 
wiidweidich plan foar in masterstúdzje Frysk oan Campus Fryslân fan de universiteit, 
yn Ljouwert. It kolleezje fan bestjoer fan de Ryksuniversiteit wiisde it plan lykwols ôf, 
omdat it te min studinten lûke soe. Jensma is it dêr noch hieltyd net mei iens. Jensma 
seit: “Frysk sil noait in soad studinten lûke. Mar as der eksterne finansiering foar is, 
hoecht dat dochs gjin probleem te wêzen?”  
Wêrom soe soks net bestean kinne? Hy hat nea antwurd krigen op dy fraach. 
 
Jensma is noch hieltyd fan betinken dat der in masterstúdzje Frysk komme moat yn 
Ljouwert en neamt it 'beskamsum' dat de Friezen yn de lieding fan de universiteit, lykas 
Jouke de Vries fan it kolleezje fan bestjoer, har net mear ynspanne foar de stúdzje 
Frysk. Jensma hat dan ek fanwegen de drege ferhâlding mei de lieding fan de fakulteit 
en universiteit besletten ôf te sjen fan in offisjeel ôfskied op de universiteit. 
 
Fanwegen it trelit dat om syn opfolging hinne ûntstie, wie it ôfskied fan Jensma as 
heechlearaar Fryske Taal- en Letterkunde net yn ’e aula fan de Ryksuniversiteit yn Grins 
mar op 14 desimber 2022 yn de Steateseal yn it Ljouwerter Provinsjehûs. Jensma 
waard tasprutsen troch ûnder oaren kommissaris fan de Kening Arno Brok, dy’t Jensma 
priizge as in ‘ûnôfhinklik tinker’. 
 

It nijs dat Jensma net opfolge waard troch in nije heechlearaar Frysk, kaam de 
universiteit op skerpe krityk te stean fan de Provinsje Fryslân en de Twadde Keamer. 
Jensma gie der dêrom fan út dat der wol in opfolger komme soe. De universiteit liet 
doe witte dat in “tuskenoplossing” op kommendewei is. 
 
Komt der dochs in heechlearaar Fryske taal- en letterkunde oan de Ryksuniversiteit 
Grins? De opfolchster fan Goffe Jensma wie Anne Merkuur, dy’t ynstee fan foltiids-
heechlearaar in gewoane dosinte mei in dieltiidoanstelling wurden is. Dat late ta in 
soad protest, sawol yn Fryslân as by de polityk yn De Haach. Aksjefierders hongen as 
reaksje dêrop de Fryske flagge healstôk op de universiteit. 
Fryske pommeranten sprutsen fan in "ûnnedige stap werom" en rôpen de universiteit 
op wer in folweardige heechlearaar te beneamen. Uteinlik krijt de universiteit wol wer 
in ynterim-heechlearaar Fryske taal - en letterkunde. Arjen Versloot is fan 15 
febrewaris ôf foar twa dagen yn de wike detasjearre fanút de Universiteit fan 
Amsterdam. Hy sil foar fiif jier oan de slach by de Grinzer universiteit. 
 

No, dat it der sa oan ta gien is, seit al genôch wat foar belang der oan de Fryske Taal 
hinget, tinkt my! 

En sa giet it no mei ús Taal: Bestjoersôfspraken binne fansels prachtich, mar de 
útfiering fan dizze ôfspraken, dêr giet it úteinlik om! 
Mar ek wy as Frysk Boun sille dêr net folle oan feroarje kinne! 
En no gean wy gau oan de slach mei ús wurklist”, seit Jan. Mar earst wurdt it Frysk 
folksliet songen.  
 
2. Meidielings en ynkommen stikken 
Der binne 43 oanwêzigen, ynkl. it bestjoer fan it Boun. 
Neffens Kees v.d. Beek, de skriuwer, binne der gjin ynkommen stikken dy’t behannele 
wurde moatte.  
 
As meidieling: bestjoerslid Hylke de Haan is der net om reden fan sûnens. De 
gearkomste winsket him betterskip. 
Fan de by it Boun oansletten kriten is allinich fan de krite Twente gjin oanwêzigens. 
Jan Bijkerk freget oft der beswier tsjin is dat der hjoed foto’s makke wurde en dat dy 
op de webside komme? Dat beswier is der net.  
 
Dan is der omtinken foar minsken dy’t yn 2022 ferstoarn binne. Betocht wurde: earelid 
Hâns Weijer (ferstoarn op 10-02-2022), Geeske Frieswijk (foarsitter fan IFAT, ferstoarn 
op 28-09-2022), Baukje Andringa (âld bestjoerslid fan it Boun, ferstoarn op 15-10-
2022) en Anne Tuiten (bestjoerslid krite SûdEast Drinte, ferstoarn op 24-12-2022). 
Hjirnei wurde de minsken steand betocht. 
 
Berjocht fan behindering is binnenkommen fan: 
• KFFB: 

Tankewol foar jimme útnûging foar jimme AG op 25-03-2023. Hjir kin net ien fan ús 
bestjoersleden by oanwêzich wêze om't wy dizze dei sels ús jiergearkomste hawwe 
sille. Wy winskje jimme in moaie en gesellige dei ta yn Lelystêd. 
Mei freonlike groetnis, Jelle Kingma, bestjoerslid KFFB 

• Sietske Poepjes, deputearre provinsje Fryslân:  
Hartelijk dank voor het uitnodigingen van gedeputeerde Poepjes. Haar 
werkzaamheden laten het niet toe om aanwezig te zijn bij de Algemene 
Ledenvergadering op 25 maart a.s. Ik wens u een prettige vergadering toe.  
Met vriendelijke groet, Marjan Salverda 

• Fryske Akademy: 
Tige tank foar jo berjocht, ik ha jo útnûging trochstjoerd oan de meiwurkers fan de 
Fryske Akademy. Belangstellenden sille harren streekrjocht by jo opjaan. 
Mei freonlike groetnis, Adriana Kaspers, Sekretariaat Fryske Akademy 

• Folkshegeskoalle: 
Beste gast, 
Hartelijk dank voor uw mail! Vanwege het laagseizoen zijn wij het weekend 
gesloten. Maandag zijn we er weer om uw mails en telefoontjes te beantwoorden. 
We hopen op uw begrip. Graag oant sjen op Terschelling! 
Freonlik groetsjend, Team Folkshegeskoalle 

• Omrop Fryslân: 
Tige tank foar jo mail. Op dit stuit is de resepsje fan Omrop Fryslân net berikber. Wy 
binne  berikber op wurkdagen  tusken 08:30 en 17.00 oere. Jo mail wurdt op dy 
dagen sa gau as mooglik yn behanneling nommen. Foar driuwende saken kinne jo 
kontakt opnimme fia it algemiene telefoannûmer 058-2997799, of foar nijssaken 
maile nei: redaksje@omropfryslan.nl. 
Mei freonlike groetnis, Omrop Fryslân Resepsje 
 

Hâns Dijk hat as meidieling dat de krite Boadegraven noch hieltyd gjin statuten hie. 
Omt der in legaat ûntfongen waard, wie it nedich en meitsje statuten. Dat is yntusken 
regele, en hie net sa folle fuotten yn ‘e grûn. 
 
Gerrita Otten seit dat foar it Grut Frysk Diktee - dêr’t de Friezen om Utens ferline jier 
in tredde plak helle hawwe - dit jier oare groepen útnûge binne. It diktee is op 23 
maaie. Eltsenien kin fansels meidwaan oan it kwalifikaasjediktee. Foar mear 
ynformaasje, sjoch op www.frysksdiktee.frl. 
 
3. Oantekens fan de 98e AG 
3.1. Flaters yn de tekst: 
Der sitte gjin flaters yn. De oantekens wurde fêststeld mei tank oan de opsteller, Gerrit 
Stegenga. 
3.2. Nei oanlieding fan: 
- punt 4: Oan de kriten is frege om tastimming foar it opnimmen fan foto’s yn it 
tinkboek 100 jier FBoU. Der is fan gjin ien berjocht kommen fan beswier tsjin it 
opnimmen fan foto’s. 
 
4. Jierferslach skriuwer oer 2022 
Der binne gjin fragen oer. It ferslach wurdt fêststeld mei tank oan de opsteller, Kees 
v.d. Beek. 
 
5. Ferslach rekkenopnimmers oer 2022 (Hoarn en Hurderwyk) en beneamen nije 

rekkenopnimmers 

Durk Reitsma (krite Hurderwyk) seit út namme fan de rekkenopnimmers dat der gjin 
kontant jild is, mar dat alles fia de bank giet. Alles kloppet. In opmerking is dat guon  
kriten de bydrage foar it Boun let oermeitsje. Dat hat te krijen mei it feit dat net alle 
kriten in boekjier hawwe dat gelyk rint mei it kalinderjier. It bestjoer sil hjir oer neitinke 
oft dat feroare wurde moat. Durk stelt út en jou it bestjoer désjarzje foar it bewâld. De 
gearkomste stimt yn mei applaus. Dat jildt yn it bysûnder foar de ponghâlder, Jan 
Vogel. De rekkenopnimmers foar 2023 binne Hurderwyk en Lelystêd. 
 
6. Finânsjes 
6.1. Jierrekken ponghâlder 2022 
Jan Vogel jout taljochting. Wat fan it restant bedrach, dat by it opheffen fan de krite 
“Rjucht en Sljucht” fan De Haach taskikt wie foar it ûndersyk nei oare mooglikheden 
nei de takomst fan it Boun oerbleaun is, is no takaam oan de Bounskas en komt yn it 
jubileumfûns. Sjoch fierder by wurklistpunt 14. Der binne gjin fragen oer de jierrekken. 
Dy wurdt fêststeld. 
6.2. Begrutting 2023 
Trochdat der mear stipe fan RFFB en IFAT kommen is, is der in lyts oerskot. De 
begrutting wurdt fêststeld. 
 
7. Algemiene Gearkomste 2024 
Dy wurdt hâlden op 16-03-2024 yn Meppel. Ludzer v.d. Schors, de foarsitter fan de 
krite Meppel krijt tank foar dit oanbod. 
 
8. Toanielsaken 
8.1. It Boun 
Teatske Haanstra (krite Assen) seit dat de toanielploech fan Assen der eins net mear 
is. It is ophâlden. Dêrmei binne der gjin toanielploegen mear by it Boun. 
8.2. IFAT 
Mei it ferstjerren fan Geeske Frieswijk, de foarsitter en ‘lûker’ fan IFAT, is de klad der 
ynkommen. Hâns Dijk hat in stik opsteld om IFAT lid te meitsjen fan Iepen DoEk. De 
bedoeling is om fia dizze wei subsydzjes te krijen om selskippen út Fryslân by de kriten 
te krijen (bydrage yn de reiskosten bygl.). Dêr is op 27-02 in petear oer west, mar ‘se 
steane net te springen’, neffens Jan Bijkerk. Ek wurdt besocht om subsydzjes fia 
Keunstwurk te krijen, mar ek dat keallet swier. Keunstwurk is dé ekspertise- en 
adfysorganisaasje foar kultueredukaasje, amateurkeunst en professioniele keunst yn 
Fryslân. 
Nynke Beetstra (RFFB) seit dat der fan Keunswurk op dit mêd net folle te ferwachtsjen 
is. It Frysk hat dêr gjin prioriteit. 

9. Bestjoer 
Dit jier is Gerrita Otten reglemintêr oan bar om ôf te gean. Sy is yn 2021 yn it bestjoer 
ferkeazen yn de fakatuere fan Pietie Westdijk-Kaastra. Sy hat te kennen jûn wer foar 
in skoft fan 4 jier beskikber te wêzen. Der binne gjin tsjinkandidaten oandroegen. De 
gearkomste stimt mei applaus yn mei it op ‘e nij beneamen fan Gerrita. Sy krijt fan Jan 
Bijkerk in bosk blommen. 
 
10. Jubileum FBoU 100 jier 
Op 16 septimber 2023 sil dit barre. De tariedingskommisje, besteande út Teatske 
Haanstra-Bosma fan Assen, Jolanda Lootens-Berg fan Swol, Hans Groenhof fan Assen, 
Jan Bosgraaf fan Swol, Jan Bijkerk as foarsitter fan it Boun en Kees vander Beek as 
skriuwer fan it Boun binne al sûnt 2019 byinoar kaam om al fêst it ien en oar op 
priemmen te setten.  
Yn grutte halen is in programma-ynfolling foar dy dei yn konsept opmakke. Der wurdt 
ûndersyk dien nei de mooglikheid om mei dit Jubileum as Frysk Boun om Utens it 
predikaat KENINKLIK te beheljen. It is slagge, om foar dy dei in Fryske pommerant ree 
te finen om dy jubileumdei in bysûndere rol te spyljen. Wa? Dat bliuwt noch efkes in 
ferrassing..... De kommisje tinkt, dat Swol in gaadlik plak is foar dit Jubileum-feest. Mei 
de tiid hope wy dat it mooglik is om sa maklik mooglik dêr te kommen.  
It bestjoer fan it Boun ropt alle kriten op en kom mei safolle mooglik minsken nei dit 
feest. Ynformaasje oer programma, opjefte en kosten binne te finen op de webside 
fan it Boun. Dizze ynformaasje moat ek nei alle kriteleden fia in kriteblêd of in 
struibrief. Opjefte moat foar 15 juny 2023 nei de Bounsskriuwer. 
 
11. Kontakt bestjoersleden mei de kriten 
Yn it bestjoer fan It Frysk Boun om Utens is al jierren de ôfspraak, dat se op ien of oare 
wize kontakt ûnderhâlde mei de kriten bûten Fryslân. Op ‘t stuit binne der 12 kriten 
oansletten by It Boun en 1 is net oansletten. Yn it bestjoer binne ôfspraken makke 
hokker bestjoerslid mei hokker kriten kontakt ûnderhâlde sil. Mar, wat hâldt soks no 
yn? Yn ‘t foarste plak is it bestjoerslid yn prinsipe de earste kontaktpersoan tusken krite 
en Bounsbestjoer as der swierrichheden of fragen binne. Om de bân te ûnderhâlden, 
kin it kontakt-bestjoerslid fan it Boun ris útnoege wurde foar in bestjoersgearkomst of 
in kritemiddei/-jûn. It riden en farren fan de kriten giet it bestjoer, dat mei dúdlik wêze, 
oan it hert! 
Op de webside is te finen hokker bestjoerlid by hokker krite kontaktpersoan is. 
 
12. Moetings- en ynspiraasjemiddei 2024 
Op it ferslach fan de MYM fan 2022 binne gjin fragen of opmerkings. 

Ideeën foar de MYM fan 2024 graach trochjaan oan de Bounsskriuwer. 
 
13. Mediasaken/Omrop Fryslân 
In wiidweidich ferslach oer Omrop Fryslân is troch Jan Piet Bergmans oandroegen en 
stiet yn it Ambyld. Jan Piet seit dat der eins gjin nije ûntwikkelings binne. 
 
14. Promoasje Boun 
Jan Bijkerk freget om alle krite-aktiviteiten troch te jaan oan de Bouns-skriuwer, sadat 
se op de webside fan it Boun opnommen wurde kinne. 
It ûndersyk nei de takomst fan it FBoU, út namme fan it Boun en útfierd troch Jan 
Boomgaardt fan De Haach, is yn 2021 foar 2 jier oangien. Spitich genôch hat Jan yn syn 
syktocht gjin dúdlike oanknopingspunten fine kinnen om as FBoU mei oan de slach te 
gean. It bestjoer hat syn grutte wurdearring útsprutsen foar Jan syn krewearjen! Hy 
hat, nei 2 jier wurk, ferslach dien fan syn ynspannings en de ûndersyks-opdracht 
werom jûn, sa as ôfpraat.  
 
15. Nijsfoarsjenning nei de kriten ta 
De Ynfomap is opskjinne en no aktueel. Der binne no ek ‘linkjes’ opnaam dy’t 
trochferwize nei websiden mei mear ynformaasje. 
 
16. Nijs fan de studinteferienings 
It ûnderhâlden fan dizze kontakten smyt noch net sa folle konkreets op, mar der is wol 
tige enthousiasme, benammen út Wageningen/Weinum. 
Foar de 90ste kear waard op 28 desimber yn Frjentsjer it Krystkongres holden yn De 
Bogt fen Guné, it âldste studintekafee fan Nederlân. Neidat it kongres twa jier net 
trochgien wie fanwegen koroana, koe it no wer heve. It kongres waard organisearre 
troch de Federaasje fan Fryske Studinteferienings, mei fertsjintwurdigingen yn Grins 
(Bernlef), Wageningen/Weinum (WSSFS) en Delft (Aldgillis).  
It kongres waard dit jier mei mear as hûndert studinten (en âld-studinten) in eklatant 
sukses. It bestiet út in tal fêste ûnderdielen, lykas moarns in ûntfangst troch de 
boargemaster fan Waadhoeke, middeis it sympoasium en jûns de kabaretkriich en 
studintikoaze eleminten as in bier- en frikandellekriich. By einbeslút is der dan muzyk 
en dûnsjen oant yn de lytse oerkes. 
It tema fan it sympoasium wie diskear Stjer fan Fryslân. Yn dat ramt wiene der 
libbensferhalen fan in tal min of mear pommerante Friezen fan jong oant âld. De earste 
sprekker wie de ferneamde waarman en klimaatsaakkundige Gerrrit Hiemstra; twadde 
sprekker wie keunstner Ids Willemsma. Dêrnei kamen noch filmmakker Janko Krist (de 

man efter ‘Hea’ fan Omrop Fryslân) en Femke Wiersma, by it grutte publyk bekend fan 
Boer zoekt Vrouw, mar no de frou efter politikus Caroline van der Plas, oan it wurd. 
 
17. Folkshegeskoalle Schylgeralân 
Op ItNijs.frl stie desimber 2022 dizze Nijsbrief:  
2023 – It jier fan ienriedigens. Yn de tiid fan it jier dat oeral oer goede foarnimmens 
neitocht wurdt, jout de Folkshegeskoalle Schylgeralân dêr syn eigen slinger oan. 
Direkteur Jacqueline Spendel skriuwt yn har twatalige nijsbrief:  
‘2023 roppe wy út ta it jier fan de Ienriedigens. Krekt omdat der fan alles oan de hân is 
yn ’e wrâld, wolle wy hjir sunich wêze op de lytse, mar och sa wichtige dingen yn it 
libben: weardefolle moetings, stilte, elkoar in lústerjend ear biede, efkes hearlik laitsje 
en mei-inoar ûntspanne’.  
It royale kursusoanbod jout dêr alle romte ta. Yn de kursuskalinder foar 2023 wurde 
mar leafst 67 kursussen mei in enoarm ferskaat oan ûnderwerpen en tema’s oankun-
dige. Foar ynformaasje: info@folkshegeskoalle.nl Webside: www.folkshegeskoalle.frl  
It adres: Folkshegeskoalle Schylgeralân, Badwei Hoarne 11 8896 KC Hoarne Skylge; 
tillefoan: 0562 – 448954. 
 
18. Wat fierder noch op it aljemint komt 
18.1. Hâns Dijk hat kontakt hân mei earelid Stoffel Haagsma, dy’t û.o. foarsitter fan it 
Boun west hat. Hy is lid fan de krite Meppel, en wennet no op de Gordyk. Hy wennet 
noch selstannich en docht eltsenien de groetnis. 
18.2. Ida Knobbe neamt in kartoon út de Ljouwerder Krante dy’t oer ‘autoriden’ giet, 
as reaksje op it ferhaal fan Hâns Dijk. 
 
19. Omfreegjen 
Der wurdt gjin gebrûk fan makke. 
 
20. Sluten fan de 99e Algemiene Gearkomste 
Jan Bijkerk slút de gearkomste mei tank oan de gastkrite Lelystêd, de oanwêzigens en 
de ynbring. Nei’t skoft begjint de Moetings- en Ynspiraasjemiddei mei gastsprekker 
Peter Tuinman          
 

Gerrit Stegenga, april 2023 

Ad 4  Jierferslach 2023 fan de Bounsskriuwer 

 

It bestjoer 
De hjirûnder steande minsken fan de neamde kriten hienen in sit yn it bestjoer: 
Jan Bijkerk Lelystêd : foarsitter 
Kees van der Beek Hurderwyk : skriuwer 
Hylke de Haan De Haach : algemien  
Gerrit Stegenga Apeldoarn : 2de skriuwer 
Gerrita Otten Utert/Seist : algemien 
Jan Vogel Hoarn : ponghâlder 
 

• Mediasaken, kontaktpersoan foar it bestjoer: J.P. Bergmans,  
j.p.bergmans@casema.nl ; 

• Jan Bijkerk en Gerrita Otten wienen mei ús âld-foarsitter en earelid dhr. Hâns Dijk 
fertsjintwurdige nei it IFAT; 

• Kees van der Beek wie fertsjintwurdige nei de gearkomsten fan de Ried fan de Fryske 
Beweging. 

 
It bestjoer hat yn 2023 in tal kearen gear west op:  

• 10 jannewaris : Tariedingskommisje FBoU100 jier – Hurderwyk; 

• 6 febrewaris : Bestjoersoerlis FBoU – Ermelo; 

• 17 febrewaris : oerlis mei behear BOER KOK Lelystêd; 

• 22 febrewaris : Tariedingskommisje FBoU100 jier – Hurderwyk; 

• 15 maart : Tariedingskommisje FBoU100 jier – SIO Swol; 

• 15 maart : Bestjoesgearkomste FBoU – fia Teams; 

• 25 maart : AG en MYM – Boer Kok, Lelystêd; 

• 26 april  : Tariedingskommisje FBoU100 jier – Hurderwyk; 

• 16 maaie : Riedsgearkomste RFFB – Marsum; 

• 7 juny  : Tariedingskommisje FBoU100 jier – Hurderwyk; 

• 7 juny  : Riedsgearkomste RFFB – Ljouwert; 

• 13 july  : Oerlis mei bestjoer RFFB – fia TEAMS; 

• 5 july  : Tariedingskommisje FBoU100 jier – SIO Swol; 

• 28 july  : Oerlis Jub.kommisje oer oanmeldingen – Bilthoven; 

• 1 augustus : Oerlis mei ferslachjouwer fan Friesland Post – Lelystêd; 

• 2 augustus : Tariedingskommisje FBoU100 jier – Hurderwyk; 

• 30 augustus : Tariedingskommisje FBoU100 jier – SIO Swol; 

• 31 augustus : Oerlis Jub.kommisje oer oanmeldingen – Ermelo; 

mailto:skriuwerfbou@fryskbutenfryslan.frl
mailto:j.p.bergmans@casema.nl


16 maart 2024 

IT  AMBYLD 53  

                                   
 

Skriuwer: Kees van der Beek – e-mail: skriuwerfbou@fryskbutenfryslan.frl 
  16 

• 12 septimber : Tarieding Jubileumfeest – SIO Swol; 

• 15 septimber : ree-meitsje lokaasje Jubileumfeest – SIO Swol; 

• 16 septimber : Jubileum FBoU100 – wurdt KFBoU; 

• 25 oktober : Evaluaasje Tariedingskomm. KFBoU100 jier – SIO Swol; 

• 9 novimber : Riedsgearkomste RFFB – Marsum; 

• 11 desimber : Oerlis behear doarpshûs ‘de Schalle’ foar AG2024 – Nijeveen; 

• 13 desimber : Bestjoersgearkomste KFBoU – Lelystêd. 
 
It jier 2023 stie suver hast al hielendal yn it teken fan it Jubileum, dat wy 16 septimber 
gruts fiere mochten : 

Fiering 100 jier It Frysk Boun om Utens 

Sûnt novimber 2019 is een kommisje oan de slach gien om it Jubileum ta te rieden. 

It ferslach hjirûnder is ûntliend oan de digitale krante ‘ItNijs.frl’ fan 16 septimber 2023. 
Yn de digitale ferzje stie de kop:        

  

GRUT NIJS: IT BOUN WURDT KENINKLIK!  
 

Oan de Thorbeckeleane yn Swol hingje Fryske flaggen en rûnom wurdt fan ‘e moarn 
Frysk praat en oranjekoeke iten: yn Wyksintrum SIO is hjoed de jubileumfiering fan it 
Frysk Boun om Utens; de koepelorganisaasje fan Fryske kriten bûten Fryslân, dat 
hûndert jier bestiet. Foarsitter Jan Bijkerk stiet breed glimkjend yn de doar en besiket 
mei elke ynkommer te fûstkjen.  

 

Om alve oere set de foarsitter mei it programma út ein. Der wiene noeden oer it 
fuortbestean, seit er yn syn taspraak en in stikmannich kriten moast belies jaan, mar 
der binne no noch tolve oer. En hy ferdútst: de basis leit yn de ekonomyske krisis yn 
de twadde helte fan 19de iuw, doe’t in protte Friezen migrearren, mei noch in 
emigraasjeweach nei de Twadde Wrâldoarloch. 
Friezen yn harren nije wenkriten hiene ferlet om mei-inoar harren taal, kultuer en 
identiteit te belibjen. En stadichoan sochten de ferskate pleatslike kriten kontakt mei-
inoar. Uteinlik late dat ta de oprjochting fan in oerkoepeljend bûn, juster presys 
hûndert jier lyn. Yn de moderne tiid is der minder ferlet om inoar op te sykjen, dat 
noed om de takomst bliuwt. Mar hjoed is it feest. 
Dan komt Kommissaris fan de Kening yn Fryslân Arno Brok oan it wurd. As nije Fries 

snapt er eins net dat alle bûten-Friezen yn de seal net mear yn Fryslân wenje wolle, sa 

seit er mei in tsjokke knypeach.  

En dan hat de Kommissaris grut nijs: sjoen it ûnbidige belang fan it Boun foar de Fryske 
taal en kultuer hat de Kening kediisd dat it Boun tenei it predikaat KENINKLIK fiere mei! 
Tegearre mei deputearre Eke Folkerts langet Brok de byhearrende oarkonde oer oan 
foarsitter Bijkerk. Dy ljochtet noch ta dat it nijs harren suver hast oer it mad kaam, 
want it predikaat wie wol oanfrege, mar pas op it lêste stuit is dúdlik wurden dat it 
takend waard. 
 

Lykwols stean der oranjekleurige sûpkes klear om der op te toasten. En Grytsje Kingma 
en Rob du Jardin sjonge der yn ‘e mande mei de seal in fleurich liet oer.  

 

Dêrnei hâldt de foarsitter fan de Keninklike Feriening De Friesche Elf Steden, Wiebe 

Wieling, in persoanlike taspraak. Oer Friezen om utens mei langstme nei it heitelân. 

Oer nije Friezen dy’t ynearsten net nei Fryslân ta woene en der no net mear wei. Oer 

al dy frijwilligers dy’t harren altyd wer ynsette foar de Alvestêdetocht. Dat hat 

allegearre te krijen mei deselde bân dy’t de minsken yn de seal ek fiele.   

Yn it grôtfolle programma is der dan de útrikking fan  in jubileumboek 

oan de skriuwer Hâns Dijk, en de  útjouwer Jitske Kingma. It boek giet 

oer it djippe  wêzen fan de Fries om utens. Dêrnei fannijs in  optreden 

Utrikking fan it predikaat. Omrop Fryslân sit boppe-op it nijs 

fan it sjongduo mei ûnder oaren it liet  ‘Ik kom út Fryslân’, mei ynmoed en in Frânsk 

aksint  mar wol yn tige geef Frysk songen troch Rob.   

Nei de lunsj, doe’t de kriteleden de gelegenheid krigen om de oarkonde fan tichteby 
te besjen, is der in optreden fan it man- en froumachtich Bounskoar, gearstald út de 
koaren fan de kriten Swol, Lelystêd, Boadegraven en Twinte, ûnder lieding fan Jelma 
Wiegersma. It optreden mei sawol ferneamde as minder bekende Fryske lieten rispet 
in steande ovaasje.    
 

Dêrnei moat trûbadoer Gurbe Douwstra der lykme-allinne mei rêde, mar dat slagget 
him skoan. Hy fernijt it omsittend laach dat er in spyllyst opdroegen krige hat fan de 
foarsitter. Dêr koe er him lykwols hielendal yn fine.  De lêste kulturele bydrage is in 
spesjaal foar dizze gelegenheid gearstald optreden fan teäterselskip Hymphamp mei 
sketskes en ferskes, sa út en troch gefoelich mar meastentiids hilarysk. It skrillet der ek 
net foar tebek om it omsittend laach te begekjen. Sa wurde de Bûtenfriezen op it 
harspit nommen om harren âldfrinzige idioom mei wurden dy’t Friezen yn 
Fryslânamper mear neikomme kinne en ferfryske plaknammen lykas Swol en Utert, 
dy’t gjinien fierders brûkt. 
 

 
It programma rint aardich út en it is al om healwei seizen hinne as de dei ôfsletten 
wurdt mei tankwurden foar de jubileumkommisje en guon helpers, sûnder wa’t it feest 
hjoed net mooglik west hie en in slotwurd fan de foarsitter dy’t de dei nochris oereidet.  
 
Lykwols wie it feest noch lang net dien, want der folge in sûpke en in waarm en kâld 
buffet, foar de sammele Friezen dy’t foarearst noch net útpraat wiene.   
 

Noat fan de skriuwer fan it KFBoU: 
Dit Jubileum is finansjeel mei mooglik makke troch: 

• Douwe Kalma Stifting 

• Jan Roelof Geertsma Fonds 

• Ried fan de Fryske Beweging 

• It Frysk Amateur Toaniel (IFAT) 

• Provinsje Fryslân. 

• 38 advertearders en stipers ‘yn natuera’ 

Tige tank ! 
 
2023 is yn meardere opsichten in bysûnder jier west: beheinings troch koroana wienen 
der lokkich dit jier net mear en koe alles wer ‘gewoan’ trochgean, al is by in tal kriten 
de huver noch grut om inoar op te sykjen yn krite-ferbân. Yn gearwurking mei it 
bestjoer fan de Sékrite fan Lelystêd is de AG en tagelyk de Moetings- en Ynspiraas-
jemiddei fan 25 maart opset.  
Yn juny liet Hylke de Haan witte as bestjoerslid fan it Boun der mei op te hâlden 
fanwegen syn sûnens, mar ek koe Hylke him net goed fine yn it belied fan it Boun.  
 
Eareleden 
De list mei eareleden fan it Boun seach der sa út – sjoch ek side 36: 

• Stoffel Haagsma fan De Gordyk;  

• Sjoerd D. A. Bakker fan Hoonhorst; 

• Hâns Dijk fan Boadegraven. 
 
It Boun 
Mei 12 oansletten kriten gongen wy it jier 2023 yn mei 1048 kriteleden – oan de ein 
fan it jier wienen der noch 980. Al mei al wer 68 Friezen om utens minder......  
Yn it ramt fan PLAN23 binne der oant no ta sa’n 130 e-mailstipers fan it Boun. Sels út 
Nij Seelân, Tasmanië, Kanada, Dútslân, Denemarken en Spanje binne der e-mailstipers.  
 
De Dielen 
Fan sawol it diel Midden-Nederlân, foarme troch de kriten Hilversum, Utert/Seist, 
Lelystêd en Hurderwyk as it diel Noard, foarme troch de kriten Assen, Meppel, Roan 
en omkriten, Súdeast Drinte en Swol, is dit jier gjin gearkomste west. 
 
Ledetal 
Sa as al by It Boun beskreaun is, is it ledetal opnij tebekrûn.  
Mei PLAN23 is de oanset jûn ta in nije loat oan de stambeam fan It KFBoU: it 
tebekrinnen fan it ledetal by de kriten is bekend: âlde leden, dy’t der by weifalle, mar 
suver hast gjin nije jonge leden. De bestjoeren fan de kriten dogge alle war om elk 
winterskoft wer in kreas programma foar de leden op priemmen te setten. It binne 

mailto:skriuwerfbou@fryskbutenfryslan.frl


16 maart 2024 

IT  AMBYLD 53  

                                   
 

Skriuwer: Kees van der Beek – e-mail: skriuwerfbou@fryskbutenfryslan.frl 
  20 

benammen de leden dy’t de fakatueres yn de kritebestjoeren opfolje en sa der foar 
soargje dat der stjoer jûn wurdt oan it kritelibben: alle lof dêrfoar!  
 
Selskippen fan bytiden wit hoe fier út Fryslân komme de jûn foljen; dy kostje hannen 
fol jild en mei it tebekrinnen fan it ledetal rinne ek de ynkomsten werom. Yntarre op it 
kaptaal fan de krite kin men net tefolle en te lang dwaan en dan wurdt it programma 
al gau skraler en minder oantreklik. It bestjoer fan it KFBoU is al in tiidlang dwaande 
om yn gearwurking mei it IFAT, STAF en Keunstwurk in nije organisaasje fan ‘e grûn te 
krijen, dy’t foar de Provinsje Fryslân oantreklik genôch is om de belangen te 
behertigjen fan it Frysk Amateurtoaniel om dat ûnder ien nûmer te stypjen. Yn 2023 
soe dy nije organisaasje fierder hannen en fuotten krije. Dit is oppenij efterop rekke. It 
Boun hat kontakt hân mei Geert Louwes, de foarsitter fan STAF. Yn maart 2021 is se 
fia de rjochter de namme STAF omsetten yn de namme ‘Iepen DoEk’, in nije feriening, 
dêr’t KFBoU ek lid fan wurde kin. De ynformaasje oer dat wat it KFBoU fan dizze nije 
organisaasje ferwachtet, is oan harren levere. Wy wachtsje noch op harren antwurd. 
It ferstjerren fan Geeske Frieswijk, foarsitter fan it IFAT, hat de beslútfoarming lykwols 
gjin goed dien..... 
 
Krite-aktiviteiten 
It jier 2023 is it kritelibben wer ûntteid. De doar gie stadichoan wer iepen: koroana wie 
net langer mear dwerslizzer, wy mochten wer nei ús fertroude lokaasjes gean. In pear 
kriten hawwe oan it begjin fan it jier wer in nijjiersgearkomste holden, en dêrnei binne 
in soad aktiviteiten wer úteinset. It tal minsken, dat byinoar komme mocht, wie lykwols 
beheind – men is noch skruten om yn grutter selskip byinoar te kommen.. 
 
Kriten   
Foar it oersjoch fan de ledetallen, stiftingsjierren en krite-aktiviteiten ferwize wy nei 
bylage II (side 40-41 ). Bylage I (side 39 ) jout in oersjoch fan de kritebestjoeren en fan 
it Bounsbestjoer. De adressen binne aktualisearre nei de tastân fan 31 desimber 2023. 
Foar de fierdere útwurking fan de kriteferslaggen folsteane wy mei te ferwizen nei de 
Ynfomap op ús webside.  
De adresgegevens binne foar it grutste part nei de nijste Europeeske AVG-rigeljouwing 
oanpast en binne dêr ek te finen : www.fryskbutenfryslan.frl. Alle ynformaasje, dy’t 
kriten sichtber oanbiede yn harren kriteblêden en dy ek op de webside fan it Boun 
sette litte, moat oan de Europeeske privacy-rigels foldwaan: wa’t persoansgegevens 
fermelt moat betinke, dat elk dêr jierliks tastimming foar jaan moat – de skriuwer fan 
de krite sjocht dêrop ta en hâldt de administraasje dêrfan by. 

AVG – Algemene Verordening Gegevensbescherming - Privacy 
Yn it ramt fan de privacywet, de AVG, is elke feriening/krite ferplicht belanghawwen-
den dúdlik te meitsjen hokker gegevens fan harren frege wurde, mei hokker doel, hok-
ker bewartiid en wa’t dêr ynsicht yn hat. Op dit stuit bewarret de skriuwer de neikom-
mende gegevens fan de leden:  

• Foarnamme of letter  
• Achternamme  
• Adres  
• Postkoade en wenplak  
• Tillefoannûmer  
• E-mailadres  

Dizze gegevens binne allinnich yn te sjen foar de bestjoersleden en wurde ferwidere 
út it systeem op it stuit dat men opseit of komt te ferstjerren. We brûke de gegevens 
allinnich mar om kontakt mei jo op te nimmen yn it gefal fan need, it stjoeren fan ber-
jochten, nijsbrief en de rekken. De gegevens wurde nea sûnder tastimming oan tred-
den oanbean. 
 

 
 
 
De Ried fan de Fryske Beweging 
 
Kees van der Beek is út namme fan It Boun fertsjintwurdiger nei de Ried fan de Fryske 
Beweging.  
 
Ferslach Riedsgearkomste RFFB 9 
novimber 2023 
ôfhelle fan ItNijs.frl fan 12 novimber 2023 

 
Wat de lêste tiid de Grutte Ried 
neamd waard, wie eartiids bedoeld 
as it úteinlike bestjoer fan de Ried 
fan de Fryske Beweging. Om’t dat al 
lang net mear sa wurke en it Deistich 
Bestjoer yn de praktyk feitliks sels 
de Ried fan de Fryske Beweging wurden wie, is de organisaasjestruktuer by dy 
situaasje oanpast. De nije konstellaasje krige ôfrûne wike syn beslach. 

Tongersdei 9 novimber kaam de Grutte Ried gear. Fanâlds wurdt sa’n gearkomste twa 
kear jiers hâlden. Yn de Grutte Ried binne Fryske bewegingsorganisaasjes fertsjintwur-
dige. Stipers fan de Ried fan de Fryske Beweging binne dan ek wolkom. 
Dit jier hat dy Ried syn karbrief feroare. Foar de bân mei de efterban foarmje Fryske 
bewegings-organisaasjes tenei mei-inoar in Advysried. De Ried fynt it lykwols wichtich 
om in bredere efterban te fertsjintwurdigjen en wol de Advysried dêrom útwreidzje 
mei mear organisaasjes dy’t warber binne op it mêd fan Fryske taal en kultuer. De 
nagelnije Advysried moast fuortendaliks teset yn syn nije rol. It bestjoer frege 
nammentlik om advys oer hokker organisaasjes yn de Advysried hearre. 

Op syn earste gearkomste frege de nije Advysried fan potinsjeel oan te sluten 
organisaasjes ‘beweging’ op it mêd fan Fryske taal en kultuer. Der waard ornearre dat 
se gjin ‘bongel oan de poat’ wurde moatte foar de Ried fan de Fryske Beweging.

 

De útkomst fan de diskusje yn de Advysried. 
Ponghâlder Arjen J. Dijkstra hie it ynternet ôfsneupt nei logo’s fan organisaasjes dy’t 
by de Fryske Beweging passe. De Advysried koe dêrop reagearje. Konklúzje is dat it 
wichtich is om goed kontakt te hawwen mei ynstitúsjes lykas de Afûk en Tresoar, mar 
dat dy net yn de Advysried hearre. Frijwilligersorganisaasjes dy’t posityf foar de Fryske 
taal en kultuer oer steane, al. Ut soarte binne dat klups dy’t dwaande binne mei 
kulturele uteringen yn it Frysk, lykas it Skriuwersbûn en it Obe Postma Selskip.  Mar 
bygelyks muzyk- en sportorganisaasjes as it Frysk bûn foar sjongkoaren en de SKS, dy’t 

ommers likegoed bydrage oan de Fryske kultuer, passe der allyksa by. Ofpraat wurdt 
dat it bestjoer fan de Ried ynkoarten kontakt sykje sil mei tal fan Fryske organisaasjes.  

Yntusken hat it bestjoer fan de Ried net stilsitten; sjoch it lêste nijsbrief. Spesjaal 
neamd waard in ûnderhâld, om yn ’e kunde te kommen mei Eke Folkerts, de nije 
deputearre foar Fryske taal. It wie in noflik petear, sa wurdt te witten dien, dêr’t grif in 
ferfolch op komt. In petear mei Siebe Knol, de deputearre foar Kultuer, folget 
ynkoarten. Fierders hâldt de Ried de oanbesteging fan it iepenbier ferfier yn Fryslân yn 
’e gaten en sil de Ried de oanbelangjende partijen fergje op it brûken fan it Frysk. 
Jelske Dijkstra hat de oanwêzigen foarljochte oer in tal projekten dêr’t Mercator, it 
Europeesk kennissintrum foar minderheidstalen yn Ljouwert, mei dwaande is. 
Mercator is dwaande mei in grut tal projekten, dy’t minderheidstalen befoarderje. De 
organisaasje ferstjoert geregeld in nijsbrief yn it Ingelsk (dêrfoar oanmelde kin op de 
webside fan Mercator). 

Omrop Fryslân      
Sjoch foar in oersjoch fan de stân fan saken it ferslach fan de kontaktpersoan foar de 
mediasaken, Jan Piet Bergmans by punt 15 fan de wurklist (sjoch side 26-28). 
 
Ta beslút: 
In rûzich jier mei in prachtich hichtepunt: 100 jier en dan KENINKLIK wurde! Tige tank 
foar de noflike gearwurking en foar al it wurk dat ferset is, al wie dat ek dit jier foar 
guon: oars as oars! 
Ik hoop dat it kommende kritejier foar sawol de krite as foar de kriteleden in sûn jier 
wêze sil, mei gewoan wer in soad nocht en wille. 
 
 

          Kees van der Beek, skriuwer 
 
 

Ad 5 Ferslach Rekkenopnimmers oer de sifers en begrutting fan 2023/2024: 

 
De rekkenopnimmers fan Hurderwyk en Lelystêd bringe tidens de AG ferslach út en jouwe in 
taljochting. Beneamen nije rekkenopnimmers fan Lelystêd en Meppel foar 2025. 

Ad 6 Finânsjes 
 

 
 
Taljochting op de rekken fan baten en lesten 2023 
Yn de rekken 2023 hawwe wy de bydrage Boun op NUL setten, sadat wy by it tekoart 
sjen litte kinne wat it Jubileumfeest ús omtrint koste hat. Dit jier is der in tekoart fan 
krapoan € 10.600,00. Dit is gruttendiels nei it Jubileumfeest gien. Yn ‘e ‘Boekefûns-pot’ 
siet noch sa’n € 11.000,00 dy’t opmakke is foar it feest. Wy konstatearje, dat it bestjoer 
mei de Jubileumkommisje de, nei de leden taseine € 11.00,00, kreas útkaam is. 
It Boun hat noch wol € 1800,00 subsydzje krigen fan it ‘IFAT’, mar wy hawwe gjin rekken 
krigen foar de administraasje-kosten. Om’t it Boun gjin toanielploech mear hat, is der 
ek gjin WA-fersekering betelle. 
 
Taljochting op de Begrutting 2024 
Der is gjin subsydzje fan it ‘IFAT’ opnommen, om’t it ûndúdlik is, hoe it fjirder rint. Om’t 
er folle minder jild op ‘e rekken stiet, sil de rinte ek folle minder opsmite as yn 2023. 
Sjoen it tal leden dat by de kriten tebek rint, wurdt de ynlage fan ‘e kriten ek minder. 
 

BATEN
Begrutting 

2023 Rekken 2023

Begrutting 

2024 LESTEN
Begrutting 

2023 Rekken 2023

Begrutting 

2024

Ynlagen kriten € 500,00 € 538,50 € 450,00 Feriening en bestjoer € 600,00 € 747,61 € 600,00

Bydragen publisiteitskosten € 175,00 € 180,00 € 180,00 Publisiteit € 400,00 € 150,00 € 150,00

Rintes € 0,00 € 150,83 € 50,00 AG en M&Y dei € 1.000,00 € 1.462,00 € 1.000,00

JC2023 advertinsjes / stipe € 7.500,00 € 8.005,00 IFAT-administraasje € 250,00 € 0,00

JC2023 bydrage Boun € 15.000,00 € 0,00 Toaniel WA € 45,00 € 0,00  

JC2023 ferlotting, intree € 6.000,00 € 6.180,00 Kontribúsjes en stipen € 100,00 € 85,00 € 75,00

JC2023 oare saken € 1.762,50 JC2023 mei-inoar € 29.000,00 € 27.437,42

Bydrage AG en M&Y  € 630,00 € 500,00  

Jeften € 47,00    

Subsydzje IFAT € 1.800,00    

Tekoart € 2.220,00 € 10.588,20 € 645,00

BATEN mei-inoar € 31.395,00 € 29.882,03 € 1.825,00 LESTEN mei-inoar € 31.395,00 € 29.882,03 € 1.825,00

DEBET 31 des.  2022 31 des.  2023 KREDIT 31 des. 2022 31 des. 2023

ING Saaklik gewoan € 2.509,63 € 2.635,70 Te beteljen en ferrekenjen:

ING Sparrekken € 16.108,64 € 11.218,63 Reserve € 1.742,10 € 14.399,47

Sparrekken SNS-Regiobank € 5.960,16 € 0,00 Jubileum 2023 € 11.034,65 € 0,00

  Rjocht en Sljucht project 2.0 € 1.633,62 € 0,00

Toaniel WA    

Te verwachten ynkomsten:   

- Oanfrege subsydzje IFAT   Feroarings kapitaal:

JC2023 adfertinsje  € 125,00 Begjinkapitaal op 1-1-2022/23 € 9.699,48 € 10.168,06

Oerskot / tekoart boekjier € 468,58 -€ 10.588,20

Einkapitaal op 31-12-2022/23 € 10.168,06 -€ 420,14

 

BALANSTOTAAL mei-inoar € 24.578,43 € 13.979,33 BALANSTOTAAL mei-inoar € 24.578,43 € 13.979,33

R E K K E N   F A N   B A T E N   E N   L E S T E N   2 0 23   e n   B E G R U T T I N G   2 0 24

B A L A N S   3 1  D E S I M B E R    2 0 23

Taljochtting op it Balâns 2023 
De sparrekken fan ‘e SNS-Regiobank is yn novimber 2023 opdoekt. 

 
Blokker, febrewaris 2024 

Ponghâlder Jan Vogel 
 
 

Goedkard en fêststeld yn de Algemiene Gearkomste fan it KFBoU 
 
De foarsitter, dhr. J. Bijkerk    de skriuwer, dhr. K. v.d. Beek 

 
 
 
 
 

Ad 7.   Algemiene Gearkomste 2025 

 

It ôfrûne jier bestie it FBoU 100 jier. It tal krite-leden tinnet mei rom 1100 Friezen om 
utens út. It no rinnende jier 2024 sil oppenij dúdlik wurde hoe’t de flagge der by 
hinget..... 
Hokker krite sil yn 2025 de gastkrite wêze foar de AG en MYM fan it Boun? 
 
Meastentiids is der in krite, dy’t dat jier wat te fieren hat ........................ 
 Assen (95 jier) en Twente (45 jier) 
 

Ad 8  Toanielsaken 
 

By alle bestjoersgearkomsten fan it Bounsbestjoer wurdt de stân fan saken op it mêd 
fan toaniel besprutsen. De ienige toanielploech dy’t binnen it ferbân fan it Boun noch 
aktyf wie, wie Assen; sy hawwe troch sykte en koroana har aktiviteiten beëinige.  
Foar toanielselskippen wienen de Kriten dit winterskoft dan ek oanwiisd op selskippen 
út Fryslân. 
It bestjoer besiket fia de nij op te rjochtsjen feriening ‘Iepen DoEk’, mei STAF en it 
Selskip, om dochs wat subsydzje los te krijen by de provinsje Fryslân. Dizze subsydzje 
soe dan nei de toanielselskippen gean moatte, dy’t foar ús, as kriten om utens, spylje. 
Dêrtroch binne ús kosten foar sa’n selkip in stik minder heech. Mar ja, dat hat noch 
bêst wat fuotten yn ‘e ierde by de nije organisaasje en de provinsje om dat foar inoar 
te krijen!  
 
Foar it KFBoU hiene sit yn IFAT: Hâns Dijk, Gerrita Otten-Onrust en de foarsitter Jan 
Bijkerk . 

Ad 9. Bestjoersgearstalling 

 
It roaster fan ôfgean sa’t ús bestjoer dat fêststeld hat is: 

2024:  Gerrit Stegenga en Jan Vogel 

2025:  Jan Bijkerk 

Sa as earder al oanjûn, hat Hylke de Haan yn april 2023 betanke as lid fan it Bouns-

bestjoer. Ek fanôf dit plak betanke wy Hylke foar de jierren, dat hy syn ynbring hân hat 

yn it FBoU. It noch sittende bestjoer tinkt, dat wy mei it tal minsken dat no it bestjoer 

foarmet fan it KFBoU, wol oprêde – der wurdt dan ek gjin ferfanging socht foar Hylke.  

Dit jier binne Gerrit Stegenga en Jan Vogel reglemintêr oan bar om ôf te gean. Gerrit 

hat sûnt 2012 in sit yn it bestjoer – Jan sûnt 2016. Gerrit hat te kennen jûn net wer foar 

in skoft fan 4 jier beskikber te wêzen; Jan seit ta, dat hy de kommende 4 jier wol wer 

ynhierd wurde kin. 

It bestjoer ropt alle kritebestjoeren op om mei (tsjin-)kandidaten te kommen. 

Soks alhiel yn oerienstimming mei it Húshâldlik Reglemint fan it Boun. Komme 

dy net foar 1 maart 2024 binnen by de skriuwer fan it Boun (Kees van der Beek 

– skriuwerfbou@fryskbutenfryslan.frl ) dan docht it bestjoer KFBoU it útstel om 

Jan Vogel wer foar 4 jier yn te hieren en op foardracht fan it bestjoer KFBoU nij 

te beneamen: Luit Dijk fan Lelystêd en Piet Bloemsma fan Utert/Seist. 

Wy wolle der wol op wize, dat it gjin fereaske is, dat Bouns-bestjoersleden teffens best-

joerslid fan in krite wêze moatte.  

 

Ad 10.  Kontakt bestjoersleden mei de kriten 

 
Yn it bestjoer fan It Boun is al jierren de ôfspraak, dat hja op ien of oare wize kontakt 
ûnderhâlde mei de kriten yn ús lân.  Op ‘t stuit binne der 12 kriten oansletten by It 
Boun en 1 is net oansletten. Yn it bestjoer binne ôfspraken makke hokker bestjoerslid 
mei hokker kriten kontakt ûnderhâlde sil. 
Mar, wat hâldt soks no yn? 
Yn ‘t foarste plak is it bestjoerslid yn prinsipe de earste kontaktpersoan tusken krite en 
Bounsbestjoer as der swierrichheden of fragen binne. Om de bân te ûnderhâlden is it 
mooglik in idee om as krite-bestjoer it kontakt-bestjoerslid fan it Boun ris út te noegjen 

foar in bestjoersgearkomst.... It riden en farren fan de kriten giet ús, dat mei dúdlik 
wêze,  oan it hert! 
 
 

Ad 11.  Moetings- en Ynspiraasjemiddei 2025 (ideeën)  

 

It bestjoer KFBoU hat it oanbod krigen fan it Agragrysk Natuerfûns Fryslân dat sy op 
ús MYM fan 2025 graach komme om  in presintaasje te fersoargjen oer greidefûgels 

en it behâld fan kultuerhistoarysk greidelân yn Fryslân. 
 

Ferslach fan de Moetings- en Ynspiraasjemiddei fan It Frysk Boun om Utens op 25 
maart 2023 yn Lelystêd. 
Jan Bijkerk seit dat de Moetings- en Ynspiraasjemiddei bedoeld is om de Fryske taal en 
kultuer te behanneljen troch der oandacht oan te jaan. Hy jout dêrnei it wurd  oan 
Peter Tuinman. 

.  
Peter Tuinman – eigen foto KFBoU 

Peter Tuinman docht syn eigen yntroduksje: 
Hy waard berne as soan fan it haad fan de skoalle. Heit fertaalde toanielstikken en 
mem song yn in koar. Syn âlden namen him faak mei nei it téater fan Drachten. 
Hy woe eins topsporter wurde, mar troch in hertôfwiking gong dat net troch. Hy kaam 
nei wat omswalkjen te wurkjen by in bank, mar syn hobby wie toanielspyljen. Op adfys 
fan de lieder fan it toanielselskip waard hy beropsspiler, û.o. by de Toanielgroep De 
Noorder Compagnie yn Drachten. Hy briek troch mei syn rol yn de film Spetters. 
Tuinman wie ek aktyf as toanielspiler en as tillevyzje-akteur. Yn syn rol yn it toanielstik 
fan Baantjer fûn er de ynteraksje mei de seal hiel bysûnder. Ek is Tuinman te sjen yn 
ferskate Frysktalige films, lykas De Dream en De Fûke. Derneist yn de dramaserie Dan-
kert en Dankert, dêr’t hy in dûbbelrol spilet. Dubbeltalichheid en de dûbbelrol makke 

it tige lestich. Yn 1985 krige hy in Gouden Kalf en letter in nominaasje foar de Louis 
d’Or en in Gouden Kalf. 
 
Tuinman siert syn ferhaal op mei it sjenlitten fan ferskate sênes út syn films. Benam-
men de sêne út de film ‘De Vuurtoren’, dêr’t in heit in rôt deaslaan wol, is hilarysk. ‘Do 
hiest him hast’, is in moaie útsetter. 
Peter Tuinman is in smoute prater en krijt de seal faak oan it laitsjen mei syn anekdo-
tes, bygl. it ferhaal dat er mei Liz Snoijink op it toaniel stie en der in man yn it publyk 
tillefoan krige. Dy man die in gesprek yn de doar-iepening en sei dat er gjin idee hie 
wa’t neist Liz op it toaniel stie. 
Hoewol hy faak yn it bûtenlân is, lûkt Fryslân altyd, neffens Tuinman. “De memmetaal 
leit ticht by my”, seit er. Dat docht ek bliken út syn oersettings fan Shakespeare yn it 
Frysk. De Fryske taal is ryk en de Friezen binne in goed publyk; gjin stugge minsken. 
Friezen hawwe in grut gefoel foar humor. 
 
Oan de ein fan syn ferhaal giet Tuinman noch yn op inkelde fragen fan it publyk. “Ha 
jo alris neitocht oer in argyf?” Nee fansels, mar dat moat wol ris. 
“Hoe foldie jo de stiel fan libjen?” It wie wolris swier, mar hiel moai om te dwaan; it 
winnen fan it Gouden Kalf en de nominaasjes wiene hichtepunten. 
 
Dêrnei hat Tuinman foar Gerrita Otten in bosk blommen (mei in anekdote oer in spiler 
dy’t foar eltse foarstelling blommen foar himsels keape), foar har ‘wurk yn’t foaren’ 
foar dizze middei. 
 
Jan Bijkerk betanket Peter Tuinman foar syn ferhaal en bylden. Hy krijt as tank it boek 
‘Friezen yn ‘e Frjemdte’ oer de skiednis fan de Fryske Kriten om Utens. 

 
Gerrit Stegenga 

 

Ad 12.  Mediasaken / Omrop Fryslân – Jan Piet Bergmans 

 

Op tongersdei 12 oktober 2023 wie der in rûne tafelsesje oer de situaasje en de sta-
tus fan de Fryske taal. Fan kommissaris fan de Kening Arno Brok oant rjochtbankpre-
sidint Fedde Dijkstra: sechstjin taalspesjalisten út alle hoeken en sektoaren fan de 
provinsje praten yn Den Haag mei Keamerleden oer de takomst fan de twadde ryk-
staal.  De oanlieding is it opnij formulearjen fan de  “Bestuursafspraak Friese Taal en 
Cultuur”. Dit wie foar de LC oanlieding om ynterviews te hâlden mei in tal sprekkers 
op 12 oktober en ôf te sluten mei in ferslach fan de rûne tafelsesje.  
De ûndersteande tekst is ûntliend oan it ôfslutende ferslach fan dy sesje. 

LC 13 oktober 2023 –  
De Tweede Kamer sprak vier uur over het Fries. As kop stie der: “Het Fries hoort erbij, 
maar hangt er ook bij. “ 
Ut dit artikel ha ik wat útspraken op in rychje set, sa as:  

• “By it oergean op it Frysk yn pleats fan it Nederlânske ûntstiet fertaalskea” seit 
advokaat Baukje de Vries. “Memmetaal is belangryk yn de rjochtspraak. It is 
letterlik ‘recht van spreken.”  

• Yn de Twadde keamer gie it 4 oeren lang yn it Nederlânsk oer it Frysk. Omdat, 
sei D66-Keamerlid Romke de Jong, “de ‘Friese noden’ in Den Haag moeten lan-
den.”  

• Mei it ministery fan Ynlânske saken ûnderhannelt de provinsje Fryslân oer it 6e 
bestuursakkoart oer it gebrûk fan de Fryske taal en kultuer. Mar it Ryk bliuwt al 
35 jier efter , konstatearret kommissaris fan de Kening fan Fryslân Arno Brok. 

• “In suertsje by de boadskippen”, fûn Aant Jelle Soepboer, FNP-wethâlder yn 
NE-Fryslân  

• “Frysk is oeral, heart derby en doch hinget it derby”. Yn it ûnderwiis, wêr’t de 
posysje fan it Frysk hieltiten wurdt ferswakke, seit Anne Merkuur, ûndersiker 
by de RUG. 

• Yn de rjochtspraak wurden tolke ûnderbetelle en skoudere (erkende tolk 
Fedde Dijkstra) 

• Yn de kultuer en de media binne subsydzjepotsjes en fûnsen te grut en te fier 
fuort foar Fryske produksjes. Foar Fryske films liket gjin romte te wêzen. Of 
nim de wittenskip: in heechlearaar Frysk ûntbrekt no op de RUG. Dat hie noait 
safier komme mocht. 

• Tsien moanne lyn rôp de Twadde Keamer it kabinet Tresoar finansjeel te sty-
pjen, neidat it kabinet fûn dat Tresoar syn taak as ryksargivarus wol ynlevere 
koe. Dat hjir noch nea mei dien is, is net te leauwen (VVD-Keamerlid Harry Be-
vers). At de Keamer net op har strepen stean giet, is Tresoar it folgjende gefal 
‘RUG-heechlearaar.” (Harry van der Molen fan mbo-skoalkûpel Firda en âld-
Keamerlid CDA)   

• Tusken sizzen en dwaan gappet in grut gat, seit kommissaris Brok. “ik wol gjin 
nije plannen of ôfspraken, mar dat dien wurdt wat bedoeld wurdt”. Neffens 
him ûntbrekt it oan passy, belied en fizy op BIZA.  

• Rjochtbanktolk Fedde Dijkstra spant him al jierren yn foar in bettere beleaning 
foar tolken fertalers yn de rjochtbank. De fergoeding bliuwt al tritich jier ach-
ter. Moasje yn de Twadde Keamer hienen gjin effekt. Tsjinje se nochris yn, wie 
de oprop fan Dijkstra. 

• Rjochtbankpresidint Fred van der Winkel keatste de bal werom nei de Twadde 
Keamer: Wat jimme wolle, doch ik. Mear Frysk yn de rjochtbank? Wis, ik stjoer 
it bontsje nei it ministery. Ek wol hy it Frysk wol mear sichtber meitsje yn de 
rjochtbank, mar dan allinne yn Ljouwert. Ik like derop dat hy út eigen wil net 
folle dwaan soe. Hy docht wat him frege wurdt. Winne rjochters, seit er, wy 
stean neutraal yn de diskusje. 

• Geart Benedictus, adviseur Steatekomitee Frysk, hopet op folweardige twata-
lige ‘samenleving’. Yn de Twadde Keamer bestie de ideale wrâld in pear oerkes. 
Yn 2040 yn hiel Fryslân hope, Benedictus. “Oan ús leit it net.”   

 
Kontaktpersoan Mediasaken, Jan Piet Bergmans 

 

Ad 13.  Ried fan de Fryske Beweging 

 

Kommende wei: De nije Bestjoersôfspraak Fryske Taal en Kultuer - BFTK 2024 – 
2028 

Hjirûnder it brief mei de punten dy’t de Ried oan belangjenden takomme litten hat. 

Oan de Fêste Keamerkommisje Ynlânske Saken 
CC nei: ministearje fan Ynlânske Saken, ministearje fan OCW en provinsje Fryslân 

Achte leden fan de Kommisje, 

Op 12 oktober hawwe jimme in tal rûne tafelpetearen oer de Bestjoersôfspraak 
Fryske Taal en Kultuer (BFTK). Dy petearen binne beheind ta in oantal saakkundigen.  

Sjoch taheakke: 

Vooraf 

Op donderdag 12 oktober 2023 is er een rondetafelgesprek over de stand en status van 
de Friese taal. Van commissaris van de Koning Arno Brok tot rechtbankpresident Fedde 
Dijkstra: zestien taal- specialisten uit alle hoeken en sectoren van de provincie praten 
in Den Haag met Kamerleden over de toekomst van de tweede rijkstaal.  Het belang 
van het Fries wordt benadrukt omdat er nu een nieuwe Bestuursafspraak Friese Taal 
en Cultuur geformuleerd wordt. In de “Week van het Fries” publiceert de LC een reeks 
interviews met de sprekers en sluit af met een verslag van het rondetafelgesprek.   

Ljouwerter Krante 9 oktober 2023  

Houkje Rijpstra, direkteur Omrop Fryslân. As bestjoerderfan de regionale omrop (mar 
ek de stim fan LK en FD) sjocht Rijpstra fan tichtby hoe’t in goede behearsing en it linich 
tapassen kinnen fan de taal efterút buorket.   It slagget noch al om op de krappe ar-
beidsmerke goed journalistyk talint te werven,  Mar it basisnivo taalbehearsing is leech. 
Wy moatte hieltiten mear dwaan om dit op nivo te bringen. 

Se tinkt oan in oplossing:  it oprjochtsjen fan in minor Frysktalige sjoernalistyk oan 
NHL Stenden Hogeschool Leeuwarden.  

LK 11 oktober 2023  

Emeritus hoogleraar rechtsvergelijking René de Groot ( 72) uit Maastricht stelt namens 
de Raad van Europa dat de positie van het Fries in vergelijking met andere minderheids-
talen in Europa niet slecht, maar ook nog niet goed genoeg is.  

Taal is een manifestatie van identiteit, zegt De Groot. En een minderheidstaal is de ma-
nifestatie van de identiteit in een bepaalde streek. Dat moet je koesteren, zoals monu-
menten worden gekoesterd.  Dat geldt in Nederland onder meer voor het Limburgs, 
maar ook heel erg voor het Fries.  

In 2016 werd De Groot benoemd tot, om het precies te zeggen, tweede vicevoorzitter 
van het Comité van Experts van de Raad van Europa. Dat gezelschap houdt toezicht op 
de correcte uitvoering van de verplichtingen die voortvloeien uit het Europese Handvest 
voor regionale en minderheidstalen. “Een internationale is zeer eervol”, zegt De Groot. 
“Er is in het verleden heel veel ellende ontstaan doordat linguïstische minderheden niet 
werden gerespecteerd. Denk aan de Basken, mensen in de Balkan, maar ook aan de 
Noord-Ieren. Hun taal was in alle opzichten tweederangs.  Pas sinds kort mag er in de 
Noord-Ierse rechtbanken Irish Gaelic worden gesproken. Gelukkig. Het is zo belangrijk 
om mensen in hun waarde te laten door ze hun eigen taal te laten spreken. Onderschat-
ten mag je dat nooit.”  

De positie van het Fries is in vergelijking met andere minderheidstalen in Europa niet 
slecht, stelt De Groot. “Maar het kan echt nog wel beter. Het grootste manco zit in het 
onderwijs. Ik noem een voorbeeld: we hebben als comité geconstateerd dat de beheer-
singseisen voor leerlingen bij het examenvak Nederlands veel hoger liggen dan bij het 
examenvak Fries. Hoe kan dat?” 

Belangrijker nog, zegt hij: “Een echte doorlopende leerlijn voor het Fries is er nog niet.” 
Ofwel, op alle onderwijsniveaus wordt wel iets gedaan aan het Fries, maar het sluit 

allemaal niet op elkaar aan. De provincie wil daar met het Taalplan 2030 verandering 
in brengen. De Groot juicht dat logischerwijs toe. 

De Groot zal op donderdag in zijn praatje van 10 minuten – los van het verhaal over 
het onderwijs – ook aandringen dat NS voortaan standaard de Friestalige plaatsnamen 
op de stationsborden vermeldt. Dus niet allen Leeuwarden, maar ook Ljouwert, niet 
alleen Heerenveen maar ook It Hearrenfean. “Nederland heeft zich immers verplicht 
om het gebruik van het Fries in het sociaal en economisch verkeer te bevorderen. “ 

Ook vindt De Groot dat goede zorg niet mag worden gefrustreerd door taalbarrières. 
“In Friese ziekenhuizen zijn er klachten dat dokters, met name specialisten, alleen in 
het Nederlands communiceren.  Je moet toch als arts op zijn minst mensen kunnen ver-
staan die in het Fries hun klachten verwoorden. Dat is nu niet altijd het geval. Het is 
belangrijk dat chirurgen kunnen snijden, maar het is wel iets om actie op te onderne-
men.” 

LK 12 oktober 2023  

Albert Walsweer van Hogeschool NHL Stenden. 

Als onderzoeker meertaligheid in de klas hoort hij maar al te vaak: “Wy dogge wol oan 
Frysk, mar as it drok is …….” Dan schiet het Fries er op veel scholen bij in.  

Gek eigenlijk, want waarom zou het Fries ondergeschikt zijn aan andere vakken? “Ik 
bin prinsipieel tsjin it idee basisfeardichheden”, zegt Walsweer, verwijzend naar het 
plan van oud-minister Dennis Wiersma om in het onderwijs vier speerpunten aan te 
wijzen. “Mar as der basisfeardichheden binne, dan heart it Frysk der echt by.” Sterker 
noch: “It Frysk moat mear wurde as in fak. Trije kear yn ‘e wike in oerke Frysk en dat is 
it, dat is ‘de dood in de pot’. De mentaliteit moat echt oars.” 

Hij legt uit. In plaats van het Fries te beperken tot de Friese les, kun je ook aardrijks-
kunde geven in het Fries. En misschien komt geschiedenis veel dichterbij als je vertelt 
over terpen, veenkoloniën of de verzetsstrijder die gefusilleerd is om de hoek, stelt 
Walsweer. “Gean mei de klasse nei it museum en doch de rûnlieding yn it Frysk.” 

 Alle leerlingen moeten uiterlijk in 2030 de kans krijgen om de Friese taal te leren en te 
gebruiken. Dat is het uiteindelijke doel waar Walsweer zich 12 januari, samen met an-
dere specialisten, hard voor zal maken tijdens het rondetafelgesprek in Den Haag. 

“Op dit momint ha we ien kear yn de fjouwer jier sa’n gearkomste en dat is it dan. Wat 
wy nedich hawwe, is in folle pro-aktivere hâlding. Sadat it Frysk gjin striid wurdt, mar 
dat it logysk is, dat it der is”.   

Om de positie van het Fries op de school te verbeteren, hoopt Walsweer dat de landelijk 
overheid zich schaart achter de lijn die door de provincie al is ingezet. Er wordt gewerkt 
aan een ‘doorgaande leerlijn: een logische opbouw van basisschool tot brugklas en van 
examen tot vervolgopleiding. 

Hoe staat het Friese onderwijs er grosso modo voor? “It is soms goed, mar soms rûnút 
slecht. Der is altyd in kwart fan de skoallen dy’t de kont tsjin de krib goait. Se wolle 
gewoan net. “ Een oplossing: “Dêr wêr nedich moat yntensivearre wurde yn de hantha-
vening. “ 

Omdat handhaving een landelijke taak is, en het belang van de Friese taal buiten de 
provincie niet altijd wordt gezien, gaan er stemmen op om dan een eigen Friese inspec-
tie op te zetten. “Mar dêr bin ik net in foarstanner fan. Dan sette je it Frysk dochs wer 
apart.” 

Verder is ook nog het probleem dat er te weinig docenten Fries zijn. Zijn boodschap aan 
Den Haag: “Set troch wat wy no yn gong oan it setten binne.” 

LK 13 oktober 2023 –  

De Tweede Kamer sprak vier uur over het Fries. As kop stie der: Het Fries hoort erbij, 
maar hangt er ook bij. “ 

Ut dit artikel ha ik wat útspraken op in rychje set, sa as:  

o “By it oergean op it Frysk yn pleats fan it Nederlânsk ûntstiet fertaalskea” seit advo-
kaat Baukje de Vries. “Memmetaal is belangryk yn de rjochtspraak. It is letterlik 
‘recht van spreken.”  

o Yn de Twadde keamer gie it 4 oeren lang yn it Nederlânsk oer it Frysk. Omdat, sei 
D66- Keamerlid Romke de Jong, “de ‘Friese noden in Den Haag moeten landen.’  

o Mei it ministery fan Ynlânske saken ûnderhannelt de provinsje Fryslân oer it 6e be-
stuursakkoart oer it gebrûk fan de Fryske taal en kultuer. Mar it Ryk bliuwt al 35 jier 
achter , konstatearret kommissaris fan de Kening fan Fryslan Arno Brok. 

o “In suertsje by de boadskippen”, fûn Aant Jelle Soepboer, FNP-wethâlder yn NE-Frys-
lân.  

o “Frysk is oeral, heart derby en doch hinget it derby”. Yn it ûnderwiis, wêr’t de posysje 
fan it Frysk hieltiten wurdt ferswakke, seit Anne Merkuur, ûndersiker by de RUG. 

o Yn de rjochtspraak wurden tolke ûnderbetelle en skoudere (erkende tolk Fedde Dijk-
stra) 

o Yn de kultuer en de media binne subsydzjepotsjes en fûnsen te grut en te fier fuort 
foar Fryske produksjes. Foar Fryske films liket gjin romte te wêzen. Of nim de wit-
tenskip: in heechlearaar Frysk ûntbrekt no op de RUG. Dat hie noait safier komme 
mocht. 

o Tsien moanne lyn rôp de Twadde Keamer it kabinet Tresoar finansjeel te stypjen, 
neidat it kabinet fûn dat Tresoar syn taak as ryksargivarus wol ynlevere koe. Dat hjir 
noch nea mei dien is, is net te leauwen (VVD-Keamerlid Harry Bevers). At de Keamer 
net op har strepen stien giet is Tresoar it folgjende gefal ‘RUG-heechlearaar.” (Harry 
van der Molen fan mbo-skoalkûpel Firda en âld-Keamerlid CDA)   

o Tuske sizzen dwaan, gappet in grut gat, seit kommissaris Brok. “ik wol gjin nije plan-
nen of ôfspraken, mar dat dien wurdt wat bedoeld wurdt. Neffens him ûntbrekt it 
oan passy, belied en fizy op BIZA.  

o Rjochtbanktolk Fedde Dijkstra spant him al jierren yn foar in bettere beleaning foar 
tolken fertalers yn de rjochtbank. De fergoeding bliuwt al tritich jier achter. Moasje 
yn de Twadde Keamer hienen gjin effekt. Tsjinje se nochris yn, wie de oprop fan Dijk-
stra. 

o Rjochtbankpresidint Fred van der Winkel keatste de bal werom nei de Twadde 
Keamer: Wat jimme wolle, doch ik. Mear Frysk yn de rjochtbank? Wis, ik stjoer it 
bontsje nei it ministery. Ek wol hy it Frysk wol mear sichtber meitsje yn de rjochtbank, 
mar dan allinne yn Ljouwert. Ik like derop dat hy út eigen wil net folle dwaan soe. Hy 
docht wat him frege wurdt. Winne rjochters, seit er, wy stean neutraal yn de diskusje. 

o Geart Benedictus, adviseur Steatekomitee Frysk, hopet op folweardige twatalige 
‘samenleving’. Yn de Twadde Keamer bestie de ideale wrâld in pear oerkes. Yn 2040 
yn hiel Fryslân hope, Benedictus. “Oan ús leit it net.”   

De Ried fan de Fryske Beweging is sûnt 1945 in organisaasje dy’t him ynset foar de 
Fryske taal en kultuer. Wy fine it wichtich, dat der goede ôfspraken makke wurde yn 
de nije BFTK. Yn dizze brief jouwe wy dêrom in tal punten mei, dy’t jimme brûke kinne 
yn jim rûne tafelpetearen. 

Wy beneame graach de top tsien fan punten, dy’t de Ried fan de Fryske Beweging 
wichtich fynt. Dy tsien punten binne: 

1. It yn de ûnderwiiswetten opnommen betingst draachflak foar it fak Frysk moat 

skrast wurde. Foar rekkenjen en Nederlânske taal wurdt ek net oan skoallen 

frege oft se der wol les yn jaan wolle. 

2. Hanthavenje konsekwinter op de regels dat bestjoersorganen en iepenbiere 

tsjinsten taalbeliedsplannen foar it Frysk hawwe moatte. Soargje dat se dy ek 

útfiere. 

3. Stimulearje it lykweardich brûken fan it Frysk yn de media. 

4. Meitsje fan Fryslân in aparte kultuer-regio. 

5. Stimulearje lykweardigens fan it Frysk yn de digitalisearring. Tink dêrby oan 

‘text-to-speech’, mar ek oan ‘artificial intelligence’. 

6. Meitsje it Frysk in funksje-eask yn iepenbier bestjoer, ûnderwiis en soarch. 

7. Hevelje taken fan de gemeenten oer nei de provinsje, as it om Fryske taal giet. 

8. Meitsje de punten út it rinnende BFTK ôf. ‘Soargje derfoar dat de nije BFTK op 

alle flakken in ferbettering is. 

9. Stel easken oan ynstellingen oer it brûken fan de Fryske taal by it jaan fan sub-

sydzje. 

10. Set wer yn op in brede publykskampanje foar it Frysk. 

Wy winskje jimme goede rûne tafelsesjes ta en binne altyd ree om jim mear ynfor-
maasje te jaan.          

 
Mei freonlike groetnis. 
Bestjoer Ried fan de Fryske Beweging  

 
 

Ad 14.  Promoasje Boun 

 

It promoasjewurk beslacht it neikommende:  
a. It Keninklik Frysk Boun om Utens moat te finen wêze yn neislachwurken sa as it 

Bûsboekje en guon databanken op ynternet.  
b. Berikber wêze en ynformaasje jaan op it ynternet mei ús webside 

www.fryskbutenfryslan.frl . 
c. It trochjaan fan Krite-aktiviteiten. Op de webside fan it Boun is no in Aktiviteiten-

kalinder opnommen: alle kriten jouwe oan de redaksje fan de webside troch wat 
der sa al yn ‘t winterskoft op ‘e rol stiet. 

De redaksje fan de webside bestiet út Jan Bijkerk, Ida Knobbe-Kramer en Kees van der 
Beek: skriuwerfbou@fryskbutenfryslan.frl / www.fryskbutenfryslan.frl 

Ad 15.  Nijsfoarsjenning nei de kriten ta 

 

Dêrfoar hawwe wy ús Ynformaasjemap. Dy stiet op ús webside en wurdt nei de AG fan 
2024 noch ienris ferfarske. Ynformaasje wurdt hjoeddedei meastentiids op ynternet 
opsocht. It aktueel hâlden fan de Ynformaasjemap is suver hast net mear te dwaan – 
alle ynfo bestiet by de graasje fan yntsjinners – ûnderfining wiist út, dat lang net 
elkenenien dêr sekuer mei omgiet om dat by de tiid te hâlden. 
Is der nijs/binne der feroaringen, dan kin men dit jier noch de Ynformaasjemap op de 
webside fan It Boun sûnder wachtwurd rieplachtsje. Meitsje dan ek sa folle mooglik 
gebrûk fan de webside fan it KFBoU: www.fryskbutenfryslan.frl, benammen ek fan de 
mooglikheid op de “eigen kriteside” ynformaasje te jaan oer jimme programma en wat 
noch mear nijsgjirrich wêze kin foar oaren.  
De Aktiviteiten-kalinder op de webside jout in moai oersicht fan alle aktiviteiten; elke 
krite jout dy ynfo troch oan de redaksje fan de webside of oan de skriuwer fan it Boun. 
Sjoch ek ris ûnder de knop “Weblog”. Sa kin in ûnderlinge diskusje yn gong set wurde, 
mei wa wit wat foar ferrassende resultaten. It AMBYLD, mei de gearkomstestikken foar 
de jierlikse Algemiene Gearkomste, giet fia de mail nei de skriuwers en foarsitters fan 
de kriten; dy is ek yn te sjen op de webside. Fierders giet it AMBYLD nei tal fan oare 
Fryske organisaasjes en media.  
 

Ad 16.           Studinteferienings  

 

Sneon 16 septimber 2023: Jubileumfeest 
100 jier FBoU. Dizze dei wienen 2 froulju fan 
de Studinteferiening fan Weinum (WSSFS) 
oanwêzich. Sy hawwe yn harren studinte-
blêd ferslach dien fan de dei yn Swol. 
Hjir it ferslach fan Hendrika, foarsitter fan 
de Studinteferiening: 

                                           
Hendrika en Fokje – foto makke troch de beppe fan Hendrika 
 
Yn Weinum ha wy ús eigen ferieningsblêd (de Tsjil-stynge) gearstald troch de re-
daksje fan it W.S.S.F.S.. Dizze wurdt in oantal kear yn it jier útjûn en hjiryn ha wy 
ferslach dien oer ús erfaring fan jimme jubileum. It liket my dêrom wol aardich dat 
stikje hjirûnder te setten, sa' t jo it spontaanste der út helje kinne. Yn it koart is de 
dei ús goed befallen en fûnen wy it bysûnder dat wy útnoege wienen. Wy ha ús fer-
makke en ynteressante gesprekken hân. 

Op sneon 16 septimber binne Fokje en ik (Hendrika) nei it jubileum feest fan it Frysk 
Boun om Utens (FBoU) west. No freegje jo miskien wol ôf wat it FBoU betsjut, it FBoU 
is de oerkoepeljende organisaasje fan allegear Fryske kriten bûten it heitelân. Eins is it 
dus krekt as ús in feriening foar minsken dy’t in bân mei Fryslân ha mar der net (mear) 
wenje. Allinnich is it grutte ferskil dat wy in studinteferiening en sy in burger feriening 
binne. Mar omdat de kriten fan it FBoU itselde idee ha as ús feriening wienen wy ek 
útnûge foar hun jubileumfeest. Dus Fokje en ik derhinne, wy kamen binnen en fuorten-
daliks ropte ien al nei ús: “Dêr binne de studinten fan Wageningen!”. Doe tochten wy 
al at it sa dúdlik is dat wy de studinten binne dan sille wy fêst wol de jongsten wêze. 
Wy kamen de seal yn, en yndied de gemiddelde leeftiid wy minstens 60 plus. De foar-
sitter begong mei in prachtige speech, en dêrnei gongen wy it Frysk folksliet sjongen. 
Blykber hienen in soad fan dy kriten ek in koar, dus sjonge koene se seker wol. Nei it 
sjongen fan it Frysk folksliet kaam foar it FBoU dochs wol in bytsje it hichtepunt fan’e 
dei: it FBoU hat in keninklike ûnderskieding krigen om’t se 100 jier besteane! De hear 
Arno Brok, kommissaris fan de kening, wie der om in taspraak te hâlden en dizze ûn-
derskieding út te rikken. Dêrnei wie it wer tiid om noch mear ferskes te sjongen, dit kear 
gongen wy mei Grytsje Kingma it jubileumliet sjongen, sy hat in moaie fariant betocht 
op de wize: ‘’Oh, Waterlooplein’’. Ik sil hjirre net it hiele ferske plakken, mar ast it ris 
sjen wolst moast mar kontakt opnimme mei ús. It sintsje wat Fokje en ik it moaist fûnen 
wie it folgjende: “Yn Fryslân wien’ wy hikke’en tein, mar binne letter dochs útflein”. Dit 
docht wol moai ear oan ús bestjoersnamme: Hikke en Útflein!  
 
Ik wit net mear presys hoe’t it programma sich ferfolge, mar ik wit noch wol dat er al 
fluch immen fan Omrop Fryslân op ús ôfkaam mei de fraach of hy ús mocht ynterviewe, 
it foel him nammentlik op dat wy de gemiddelde leeftiid fan de oanwêzigen flink om-
leech hellen. Dus wy gongen mei him mei nei de gong, en waarden dêr sûnder tarieding 
foar de kamera setten. No, dêr waarden wy beide wol senuweftich fan, dus wy hienen 
beide it idee dat it net sa super gong wie en wienen tige benijd nei wat der no úteinlik 
útstjoerd wurde soe. Efterôf foel it hartstikke ta, it wie in moai stikje en Fokje en ik 
wiene mei ús bestjoersblouskes goed yn byld! Doe’t it tiid wie foar de lunsj en wy de 
seal út rûnen spruts in man ús oan. Hy frege wêrom’t wy sa kreas klaait wienen, en op 
dy manier kaam ús feriening ta sprake. Healwei it petear kamen we der efter dat dizze 
man Gurbe Douwstra wie!! Dus wy ha it mei Gurbe Douwstra oer ús feriening hân, en 
dat fyn ik dochs best wol gaaf. Mei de lunsj ha wy noch oan in soad minsken útlein 
wêrom’t wy ek by dit feest wienen, en se fûnen it allegear geweldich dat sokke jonge 
famkes ynteresse toanden yn hun feriening. Toen wie it foar my en Fokje tiid om wer 
nei hûs te gean, it wie in tige slagge moarne en ik tink dat we ek noch wol goed reklame 
makke hawwe foar ús feriening….. 

mailto:skriuwerfbou@fryskbutenfryslan.frl


16 maart 2024 

IT  AMBYLD 53  

                                   
 

Skriuwer: Kees van der Beek – e-mail: skriuwerfbou@fryskbutenfryslan.frl 
  38 

Ad 17.  Folkshegeskoalle Schylgeralân  

 

Op harren webside stiet dit: 
De Folkshegeskoalle is in sintrum fan moetsjen, besinning en kultuer. 
Bist fan herte wolkom om hjir te genietsjen. Allinne, tegearre of mei 
in groep. Yn alle gefallen hawwe we in geskikt sliepplak foar dy. De 
Folkshegeskoalle is boud op de fûneminten fan bunkers út de 
Twadde Wrâldoarloch, yn in freonlike Skandinavyske styl. We biede 
groepsakkommodaasje oant en mei 100 minsken. Neist ús eigen aktiviteiten, biede 
we plak oan in soad oare kursussen, wurkwinkels en skoalreizen. Us Fryske woartels 
binne sichtber bygelyks yn de Fryske taal en skriuwkursussen, de Simmerkampen en 
Kom & Sjong. Us iten smakket hearlik en wurdt makke mei farske yngrediïnten. 
 
Foar ynformaasje:   info@folkshegeskoalle.nl          
Webside:    www.folkshegeskoalle.frl 
It adres: Folkshegeskoalle Schylgeralân 

Badwei Hoarne 11 
8896 KC  Hoarne Skylge 
tillefoan: 0562 – 448954 

 
 
 
 

Eareleden fan it Frysk Boun om Utens 

 
 

 
Stoffel Haagsma, 

Sjoerd D.A. Bakker 
Hâns Dijk 

Bylage I  by jierferslach skriuwer   

 

Oansletten Kriten (skriuwer/ster – it mailadres kin fan in oar wêze!) 
 

Apeldoarn: "FIER FAN HUS", Gerrit Stegenga; fierfanhus.apeldoorn@gmail.com; 
Assen: "US MEMMETAAL",  Hans Groenhof; hansenmetje@home.nl; 
Boadegraven: "FIER FAN HUS", T. Broere-Tiesinga; tinibroere@kpnmail.nl; 
Hilversum: "FRYSK EN FRIJ", A.R. Koopmans-Nieuwland; kritehilversum@gmail.com;  
Hoarn: "TROCH DE TAEL FORBOUN", Jan Vogel; yellowbirds53@gmail.com; 
*Hurderwyk:  “MEIINOAR IEN”, Siska v.d. Beek; savanderbeek@gmail.com;  
Twente: "FREONEN FRYSKE KULTUER", Auke Hoekstra; a.hoekstra1@lijbrandt.nl; 
Lelystêd: "DE SEKRITE", Luit Dijk;  luit.dijk@kpnmail.nl;  
Meppel: " WALING DYKSTRA", Romke E. Egbers; walingdijkstra@kpnmail.nl; 
Swol: "FRYSK SELSKIP SWOL", Jolanda Lootens-Berg; jolandalootens@live.nl; 
*Súd East Drinte: “SED”, Sjouke v.d. Veen; sjvdv8@gmail.com;  
Utert/Seist: "MEI INOAR IEN", J.P. Bergmans;  j.p.bergmans@casema.nl; 
 
*Yn 2024 hâlde dizee beide kriten op te bestean 
 

Net-oansletten Krite: 
Roan: "ROAN EN OMSTREKEN"; Klaziena van der Molen-Kampen; 
gerritenklaziena@gmail.com; 
 
 
 
 
Haadbestjoer fan it Keninklik Frysk Boun om Utens: 
 
 

foarsitter Jan Bijkerk, foarsitter_fbou@fryskbutenfryslan.frl; 

skriuwer Kees v.d. Beek, skriuwerfbou@fryskbutenfryslan.frl; 
ponghâlder Jan Vogel, yellowbird53@gmail.com; 

twadde skriuwer Gerrit Stegenga, gerrit.stegenga@planet.nl; 

lid algmien Gerrita Otten, g.onrust1@gmail.com; 
  

webmaster Jan Bijkerk, itbounomutens@janbijkerk.nl; 
skaad-webmaster Ida Knobbe-Kramer, iknobbe@hccnet.nl; 

Mediasaken Jan Piet Bergmans, j.p.bergmans@casema.nl; 

Bylage II  by jierferslach skriuwer – ledetallen ensfh. en stiftingsjierren 

 
Ledetallen: 

KRITEN 

tal leden ynlage Tagongspriis 

  Euro’s grutte toanieljûn 

01-01-2023 31-12-2023 ienling pear lid net-lid 

Apeldoarn 103 90 15,00 30,00 17,50 20,00 

Assen 117 106 8,00 15,00 15,00 22,50 

Boadegraven 52 48 10,00 20,00 10,00 15,00 

Hilversum 85 80 15,00 30,00 5,00 10,00 

Hoarn 85 75 15,00 30,00 5,00 12,50 

Hurderwyk 83 77 15,00 30,00 5,00 10,00 

Twente 104 104 20,00 35,00 - - 

Lelystêd 77 76 25,00 50,00 12,50 17,50 

Meppel 47 45 25,00 50,00 7,50 16,50 

Sudeast-Drinte 91 86 - - 10,00 - 

Swol 99 94 38,00 76,00 10,00 15,00  

Utert/Seist 105 99 12,00 24,00 12,50/5,00 
10,00 totaal 1048 980  

 
Noat fan de skriuwer: 
 

Yn de rin fan 2023 waard dúdlik, dat tal fan kriten slim muoite hawwe om ‘de saak’ 
draaiende te hâlden. Tebekrinnend ledetal, gjin ferfanging fan kader, heech 
oprinnende ûnkosten, sûnens-problemen en net te ferjitten de koroana-pandemy, dy’t 
in soad krite-leden skruten makke om yn grutter selskip noch byinoar te kommen ..... 
 
It jier 2024 is foar de kriten fan Hurderwyk en omkriten en Súdeast Drinte reden om 
der mei op te hâlden. Wat al in pear jier ‘yn ‘e loft’ hong, is no dan spitichgenôch wier 
wurden – sittende bestjoeren hawwe it stokje der by dellein en wat oerbliuwt binne 
Friezen om utens, dy’t it ivich ‘sûnde’ fine mar gjin kâns sjogge om it stokje oer te 
nimmen.  
De leden fan dizze beide kriten krije de kâns fansels om sich oan te sluten by ien fan 
de buor-kriten – dy sille fêst bliidwêze mei elk ‘nij kritelid’! 
Tsien kriten binne der dan och oer en ek fan dy tsien binne der guon, dy’t der net al te 
fleurich by sitte. 

Ik hoop en winskje, dat de sittende bestjoeren warber en sûn bliuwe om it kritelibben 
oerein te hâlden!  
 
Stiftingsjierren: 

KRITEN Oprjochte yn d.d. 2023 2024 2025 2026 2027 

Swol 1899 8-feb  125    

Utert/Seist 2019 18-mei  5    

Apeldoarn 1901 9-dec    125  

Hoarn 1911 11-nov    115  

Meppel 1924 24-feb  100    

Assen 1930 18-dec   95   

Boadegraven 1946 15-jan    80  

Hilversum 1947 8-mrt     80 

Lelystêd 1971 26-nov    55  

Hurderwyk 1979 8-mei  45    

Twente 1980 22-mei   45   

Sudeast-Drinte 1994 12-apr  30    

 
Krite-aktiviteiten: 
KRITEN Toan Kaba Krystm. Tsj N.b-L.g* Eksk Stud Lêz Oars 

Apeldoarn 1/40 1/40 - - 1/25 - - - 1/25 

Assen - - - - 1/40 - - - 1/25 

Boadegraven - - - - 1/43 - 4/5 - - 

Hilversum - - - - - - - - - 

Hoarn 2/45 1/45      1/30  

Hurderwyk 1/60 1/60 - - 1/50 - - - 1/33 

Twente 1/40 1/40 - 1/60 1/38 - 12 - - 

Lelystêd  3/35   1/40  1/5  1/35 

Meppel 1/40 1/30   1/30     

Súdeast-Drinte     1/22   - 1/- 

Swol   1/53  1/51-1/50  3  1/40 

Utert/Seist  1/31 1/22  1/14-1/18  4  1/22 

Taljochting:  *N.b. = Nijjiersbesite - *L.g. = Ledegearkomste 
 
1/60 betsjut: 1 aktiviteit mei sa’n 60 minsken oanwêzich. Krite-bestjoeren hawwe 
troch de Koroana-pandemy, dy’t yn maart 2020 útbruts, in soad krite-aktiviteiten 
ferfalle litten – ek yn 2023 wie it foar guon kriten net maklik om de tried wer op te 
pakken, it docht bliken, dat ek Friezen om utens net mear sa dryst binne .... 

